
HUNOMUSI MAṰO AVHO ONO

BONYOLOSWA, VHA MU ḒIVHA

 Huno u bva kha Mafhungo-maḓifha a Luka Mukhethwa, u
thoma kha ndima ya 24 na ndimana ya vhu13.
Huno, vhonani, vhuvhili havho vha ya nga ḓuvha

ḽithihi kha muvhundu une wa pfi Emausi, une u bva
Yerusaḽema ndi maela dza furathi.
Huno vha amba nga tshavho nga zwoṱhe zwe zwa

bvelela.
Huno zwa ḓa zwa bvelela, u ri, musi vha tshi khou

amba nga tshavho na u ṱoḓisana, Yesu ene-muṋe a
sendela, huno a tshimbila navho.
Fhedzi maṱo avho one o vha o farwa u ri vha si mu

ḓivhe.
Huno ene a ri khavho,Naa ndi nyambedzano-ḓe ine na

vha nayo nga tshaṋu, ni tshi khou tshimbila, nahone no
ṱungufhala?
Huno muṅwe wavho, ane dzina ḽawe a pfi Kleopa, a

fhindula a tshi ri khae, Ndi iwe mutsinda u woṱhe fhano
Yerusaḽema, nahone a sa ḓivhi zwo vhaho hone henefho
maḓuvhani ano?
Huno ene a ri khavho, Zwithu zwifhio? Huno vhone

vha ri khae, Zwa Yesu wa Nazaretha, we a vha
e muporofita wa maanḓa mushumoni na u ambani
phanḓa ha Mudzimu na vhathu vhoṱhe:
Huno zwauri vhotshifhe vhahulwane na vhone

vhavhusi vho mu ṋekedza kha…khaṱhuloni ya u mu
vhulaha, nahone vha mu vhamba.
Huno ro fulufhela uri ndi ene we a vha a tshi tea u

rengulula Isiraele: nahone nga nnḓa ha izwi zwoṱhe,
ṋamusi ndi ḓuvha ḽa vhuraru tshee izwi zwa vha hone.
Muga, na vhaṅwe vhasadzi vha hashu vho ri tshenusa,

vhe vha fhindutshela tshaloni;
Hunomusi vho ri u sa wanamuvhili wawe, vha vhuya,

vha tshi ri, uri vho vhona bono ḽa vharuṅwa, vhe vha
ri…u ya tshila.
Na vhaṅwe vhashu vhe vha vha vhe na riṋe vha ya

tshaloni, huno vha wana zwo ralo…sa zwe vhasadzi
vha ambisa zwone: fhedzi ene vha si mu vhone.

Zwenezwo ene a amba navho, O inwi matsilu,…
vhadzia-mbilu dza thotho kha u tenda zwoṱhe zwe
vhaporofita vha amba:
Naa Kristo ha tei u tambula izwo zwithu, na u dzhena

vhugalani hawe?
Huno u thoma ngaMushe na vhaporofita vhoṱhe, a vha

ṱalutshedza…maṅwalo oṱhe a zwithu zwine zwa amba
ene.
Huno vha sendela tsini ha kuḓi, hune vha khou ya:

nahone ene anga u ṱoḓa u fhira.
Fhedzi vhone vha mu fhembeledza, vha ri, Dzula na

riṋe: ngauri hu vho nga madekwana, nahone ḓuvha ḽo
no ḓikovhela. Huno ene a dzhena a dzula navho.
Huno zwa ḓa zwa bvelela, vhunga vho dzula zwiḽiwani

navho, a dzhia tshinkwa, nahone a livhuwa, huno a tshi
ṅwatekanya, nahone a vha ṋea.
Nahone maṱo avho a bonyoloswa, nahone vha mu

ḓivha; huno a xela-xela vha si tsha mu vhona.
Huno vha amba nga tshavho, Nandimbilu dzashu dzo

vha dzi si khou swa ngomu hashu, musi a tshi amba na
riṋe ri nḓilani, na musi a tshi ri vulela maṅwalo?

2 Kha ri rabele, u kotamisa zwifhaṱuwo zwashu zwino kha
thabelo.
3 Mudzimu Mukhethwa-khethwa, ri sendela kha Iwe nga
Dzina ḽa Yesu, Murwa Wau. Nahone ri a tenda u ri ri kha
Vhuhone Hau zwino, vhunga nga lutendo ri tshi ḓa kha aḽeṱare
Yau hune Malofha Awe a vha Hone, u ri ambela o imela riṋe.
Huno zwa vhukuma ri vhathu vha re kha ṱhoḓea,Murena. Ri ṱoḓa
Iwe, nahone ri a—ri a humbela tshilidzi Tshau. Huno vhunga
ri tshi khou vhona zwiporofito zwi tshi vuledzea ṋamusi, u ri
tshi—tshivhidzo, tsha u ri ri pfuma hani kha zwithu zwa shango,
na u humbula u ri a ri na ṱhoḓea ya tshithu, huno O amba u
ri ri “fhedzi, pofula, tshishai, na u pofula, nahone a tshi zwi
ḓivhi.” Huno, Khotsi, ri humbela tshilidzi, zwenezwo, u ri U ḓo
ri vula maṱo ashu u pfesesa Ipfi Ḽau, u ri ri pfesese awara ine
ra khou tshila khayo, u ri ri ḓilugisele u itela u bvelela Hawe,
vhunga ngoho ri tshi tenda u ri hu tshanḓani. Ngauralo zwino ri
ḓo humbela uri U ḓo ri fha, madekwana ano, lutamo lwa mbilu
dzashu, u ya nga u pfuma Hau Vhugalani.
4 Hangwela zwivhi zwashu, Murena. Ri—ri rabela u ri a U nga
lavhelesi kha u sa pfesesa hashu na u sa londa hashu—hashu,
malugana na zwithu zwine ra tea u zwi ḓivha, u ri U ḓo ri
hangwela zwone. Huno ri elelwe, ri sokou vha vhathu, Khotsi,
ri nga ita tshaka dzoṱhe dza vhukhakhi na dzikhakhathi. Iwe u
a si na magumo, a sa kundelwi, Mudzmu wa lini na lini. Ri a
rabela uri U ḓo vha wa khathutshelo kha riṋe na u ri tendela

dziphaṱhutshedzo dzine ra dzi humbela, ngauri ri humbela nga
Dzina ḽa Yesu. Amen.

Ni nga dzula.
5 Zwino, ri vha livhuwaho hafhu madekwana ano nga
tshikhala tsha uri ri vhe fhano ngomu kha…iyi odithoriamu, na
u vha na itshi tshifhinga kha vhuṱama hafhu u mona na zwithu
zwa Mudzimu.
6 Ndi farelwe khau ni fareledza madekwe, u liana na
pfulufhedziso yanga, ine, ndo ni vhudza u ri ri ḓo vha nnḓa
vhusiku vhuṅwe na vhuṅwe kha—kha vhukati ha ṱahe na hafu
u bva kha ṱahe. Huno ndo—ndo—ndo kundelwa madekwe, huno
ndi—ndi farelwa ndo ita hezwo. Zwino, madekwana ano, ndi ḓo
lingedza u vhulunga hezwo, na inwi, ngauri ndi a zwi ḓivha uri
vhunzhi haṋu ni a shuma. Huno ni tea u ya u mushumoni. Inwi,
inwi vhathu, inwi vhafumakadzi ni tea u lugisela vhanna vhaṋu
vha tshi ya mushumoni, na zwiṅwe-vho. Huno vhunzhi haṋu ni
a shuma, nahone zwi a konḓa.
7 Ndi humbula u ri, ṋamusi, ro vha na u rerwa huhulu.
Vhashumeli vhanzhi vhavhuḓi, vhashumeli vha konaho, vhane
vho ri ṋetshedza Ipfi, vhafunzi vhaṋu na—na vhaivangeli, na
vhaṅwe-vho, vhane vha ḓa nga ḓoroboni. Fhedzi, ndi humbula,
tshithu tshihulwane tshine nda khou lingedza u—u lingedza u
ni ḓisela, ndi—ndi vhungoho ha Vhuhone ha Kristo, vhune—
vhune na nga vhona Ene nahone na ḓivha uri ndi Ene, nga
pfulufhedziso Dzawe dzo ṱaluswaho dza ḓuvha.
8 Zwino, madekwe ro lingedza u ṋea mvetamveto ṱhukhu,
huno madekwana ano ri na iṅwe mvetamveto ṱhukhu, huno
khaṅwe matshelo nga madekwana.
9 Zwenezwo, Murena a tshi funa, madekwana a Mugivhela,
ngauri a ni nga tei u fhinduwa nga Swondaha nga matsheloni,
ndi—ndi ṱoḓa u lingedza u ṋekedza Mulaedza nga—nga nḓila ine
ya ḓo pfesesea zwinzhi kha vhafunzi na avho vha no ḓo kona, u
zwi vhea murahu kha Maṅwalo.
10 Huno zwenezwo, Swondaho nga masiari, ri ṱoḓa—ṱoḓa u vha
na—na muduba wa thabelo, nahone ra rabelela vhalwalaho, nga
u vheya zwanḓa kha vhalwalaho na u vha rabelela nga uyo
mukhwa. Huno ri wanulusa u ri, u bvelela, avho vhane vha si
kone u swika nnḓa nga lutendo na u tou u Mu tenda na u zwi
ṱanganedza. Nḓila yanga ya u zwi humbula, u ri, zwi nga vha
khwiṋe arali ri tshi nga ima na uMu ṱanganedza.
11 Hafha Afrika Tshipembe, musi ndi kha muṱangano ngei
Durban, hune huṅwe u swika kha zwigidi zwamaḓana mavhili a
vhathu, ndi a humbulela, vho vha vho kuvhangana ngei Durban
kha luvhanḓe lwa migado ya dzibere. Ho vha, ri ṋekedza…
Vha tshi tou fhedzi na vhathu vhaṱanu kha puḽatifomo. Huno
musi muthu wa vhuṱanu o fhodzwa, kha puḽatifomo, huno zwo

humbelwa kha vhongwaniwapo nnḓa ngei, hune vho vha vha tshi
tou vha vho dzula…Yawe, nṋe nṋe!
12 Zwo ralo, ndi luṅwe lwa mbaḓe dza u gada bere khulwanesa
kha shango. Ndi luhulu u fhira Churchill Downs, afha Louisville.
Huno Vhaisimane vhoṱhe vha ya henefho u itela mitambo ya
vhuria, migado. Huno ro vha na luvhanḓe lwa mugado wa
dzibere, huno lwo vha lwo ḓala nga maanḓa, na nḓila yoṱhe u
mona na migadoni ya dzibere. Huno ndo vha ndi kha ḽiṅwe sia,
ngomu kha—kha tshifhaṱo. Sidney Smith, meyara wa Durban, o
nnyisa nnḓa henefho iḽo ḓuvha, kha luvhanḓe lwamigado.
13 Huno nda vhona, nga thabelo nthihi ya tshivhidzo, murahu
ha musi avho vhongwaniwapo…Vhaṅwe vhavho vha sa ḓivhi
uri ndi tshifhio tshanḓa tsha u ḽa na tsha monde. Huno nda vha
vhona, murahu ha musi vho no vhona…
14 Huno nda ṱalutshedza. Ndo vha ndi na ḓologi dza fumiṱhanu
dzo fhambanaho. Musi ni tshi amba fhungo ḽithihi, u tea u
lindela u swikela vhanna vha fumiṱhanu vho fhambanaho vha
tshi ḽi amba. Zwino, ni a ḓivha uri zwo vha zwi tshi konḓa hani
izwo, kha dzitshaka. Huno zwenezwo nga murahu ha musi izwo
zwo fhela, huno ndo ṱalutshedza khavho nga maitele maṱuku a
zwe Yesu o vha zwone. Nda ri, “Vhunzhi haṋu hafha ni ṱaluswa
sa Vhakriste, ni tshe no vheya midzimu i sili kha zwanḓa zwaṋu,
naho zwo ralo.”
15 Huno nda vhudzisa muthihi. Nda ri kha Vho. Smith, nda ri,
“Ndi ngani uyo ngwaniwapo o fara uyo mudzimu u sili? Huno
vhungawo amba, ‘Ho vha hu tshiga tsha Vhakriste.’”
16 A ri, “Ndi tshone.” A ri, “Ndi Muzulu.” A ri, “Ndi nga amba
luambo lwawe. U tou mu vhudzisa.” Huno ngauralo a tou zwi
itela nṋe. Ngauralo nda…Ra sendela tsini nae. Huno nda mu
vhidza, “Thomas.” A ri, “Itanu amba tshiṅwe na tshiṅwe, ngauri
o vha e mudzia u tima-tima.”
17 Nda ri, “Thomas, uMukriste?” Huno, ee, o—o tenda Khazwo.
Nda ri, “Zwo ralo, ndi mini u na iyo midzimu i sili tshanḓani
tshau?”
18 “Zwo ralo, ho vha—ho vha hu Mudzimu, nayo-vho. Nahone
khotsi awe vho hwala iyi midzimu i sili, huno musi ndau i tshi ḓa
khavho. Huno vha i shasha nga malofha. Huno—huno vha vha sa
mulilo muṱuku, u amba thabelo ye ṅanga ya vha vhudza, huno i
shushedza ndau kule.”
19 “Zwo ralo,” nda ri, “Ndi mu—mu…” Ipfi mudzimba,
mudzimba zwi amba “muzwimi.” Ndau, mudzimba wa dzindau,
ndi, “u zwima dzindau.” Nda ri, “Nṋe ndi—ndi muzwimi wa
dzindau. Huno a si thabelo ine ya shushedza ndau kule, ho vha
hu mulilo, nda—ndau i ofha mulilo.”
20 A ri, “Zwo ralo, u tenda Amoyah.” Amoyah zwi amba ndi
“maanḓa a sa vhonali,” vhunga Mudzimu, kana vhunga muya.

Ni avhona? Amoyah, tshiṅwe tshithu tshine na nga…“O tenda
Amoyah. Fhedzi arali Amoyah a kundelwa, izwi zwi nga si ralo.”
Ni a vhona? Zwino, idzo dzo vha nungo dzaVhukriste, khavho.

21 Nda vha vhudza. Nda ri, “Zwino, ni a vhona, tshiṅwe na
tshiṅwe tshe mufunziruṅwa a ni vhudza nga ha Kristo ndi
tshone. Ni a vhona? Fhedzi,” nda ri, “hu na…Ni a vhona, ha ngo
ni vhudza zwoṱhe. O lingedza u ni vhudza, u ri, ‘Maanḓa Awe
mahulu o ṱuwa musi A tshi fa murahu ngei kha tshifhambano,
nahone a ri na zwinzhi hezwo.’ O ita vhukhakhi hafho. U a tshila,
huno vhukati hashu, ni a vhona, u tou fana vhu nga zwe A vhuya
a vha zwone.”

22 Huno musi vha tshi vhona zwi tshi tikedzwa, u tou fana
na inwi zwe na ita madekwe, vha humbulela vha zwigidi zwa
fumbiliṱhanu vho fholaho nga tshifhinga tshithihi. Humbulani
nga hezwo.

23 Huno ḓuvha ḽi tevhelaho, Vho. Smith vha mpfounela, huno
vha ri, “Mukomana Branham, iyani kha fasiṱere ḽaṋu, lavhelesa
nnḓa nga kha Lwanzhe lwa India, lufhera lwa—lwa hodelani
lwaṋu.” Huno hu ḓa veni dza sumbe dza Makhuwa khulwane.
Yawee, nṋe nṋe! A ri na ḽori ḽa u fara tshithihi kha zwararu a
zwe a vha o fara, u tou vha muvhuli wa makodobo na dzithonga,
zwe vha hwala vhafunwa vhavho nnḓa ḓakani ngazwo, zwo ita
muvhuli ngomu henefho. Vho vha vhe khazwo, ḓuvha ḽamurahu.
Huno fhano vha hone, u tshimbila murahu ha maḽori, zwigidi
zwavho, na zwanḓa zwavho nṱha, u imbelela, “Zwithu zwoṱhe
zwi a konadzea. U tenda fhedzi.”

24 Zwino, arali vhahedeni, muthu a sa ḓivhi u ri tshanḓa tsha
nya u ḽa kana tsha monde, mu—muthu a re kha itsho tshiimo, a
tshi nga vhona izwi zwi tshi itea lwa u thoma, kana u vhalwa ha
Luṅwalo na u lu ṱalutshedzwa lwa u thma; zwi ngafhani riṋe,
vhane ra vhila u vha vhathu vho ḓodzwaho nga Muya, ri tea u
ita zwi ngafhani? Ni a vhona?

25 Fhedzi, tshithu tshazwo ndi hetshi, ro no funzeswa u swikela
muṅwe namuṅwe a tshi ḓi samuhumbulowawe. Huno, zwo ralo,
zwi tou fhambana u bva kha vhathu vhane na ṱangana navho. Ni
a ḓivha, hu na…Huno vhuhedeni a zwi tou amba uri ni tea u vha
a sa koni u ṅwala na u vhala. Hu na vhahedeni vho funzeaho, ni
a ḓivha, nahone vho ṋaṋesa u fhira vhoṱhe. Ndi, ndi zwone. Musi
ni tshi ya u zwi kokodza…Ndi ḓo ni vhudza. Kha u enda shango
ḽoṱhe, ndo no vha tshifhinga tshinzhi u mona na shango, fhedzi
ni a ḓivha hune vha ṱoḓa mufunziruṅwa nga maanḓesa? U.S.A.
Henefha. Fhano ndi yone tsimu ya mufunziruṅwa. Ndi zwone.
Irini vhaṅwe vha vhathu vha ḓe hafha, vha sa ḓivhi tshanḓa tsha
nyau ḽa na monde, nahone vha funze a vha vhathu uri Mudzimu
ndi mini. Iina. Vha na u ṱalukanya ha ṋama nga maanḓa, u
swikela vho lozwa ku vhonele kwoṱhe kwa zwithu zwoṱhe. Iina.

U tou, vha tou lingedza u Zwi ṱalutshedza, na u lingedza u—u
Zwi shuma, kana Zwi wanulusa.
26 Vho ngwaniwapo a vha lingedzi u wanulusa tshithu. U tou
tenda fhedzi. Huno ndi zwine na teau ita, u lulama na Mudzimu,
ndi sokou tenda. Ni nga si wanuluseMudzimu.
27 Mini-ha arali Mushe…musi a tshi vhona tshiṱaka tshi sa
swi? Zwino,Mushe o vha amuthuwau ṱanganyisa zwithu kha sia
ḽa mishonga. Huno Mushe o vha o funzwa kha vhuṱali hoṱhe ha
Vhaegipita. Fhedzi musi a tshi vhona itsho tshiṱaka, zwo vha zwi
sili. Mulandu, ha ngo vhuya a ri, “Zwino, ndi a tenda ndi ḓo ya.
Musi mulilo u tshi tsima, ndi ḓo ka maṱari kha tshiṱaka nahone
nda tsa nao fhasi, ḽaburuthari, u wanulusa uri ho fafadzelwa
mini, ni a vhona, u vhona uri mulandu tshiṱaka tshi tshi nga duga
huno—huno tshi sa swi.” Iyo i nga vha nḓila ya zwa saintsi.
28 Fhedzi o itamini? O bvula zwienda zwawe huno a dzula fhasi
na u amba Natsho. Mudzimu a amba nae murahu. Ni a vhona?
Musi ni tshi ḓiṱukufhadza, u ḓiṱukufhadza.
29 Mini-ha arali Mariṱa o vha o ri…musi o pfa u ri Yesu…
Murahu ha musi o rumela, u ri a ḓe u rabelela Ḽazaro, o vha
o fa maḓuvha maṋa. Mini-ha arali o gidimela nnḓa, a ri, “Ndo
elekanya u ri ro vha ri tshi khou tenda tshiṅwe tshithu”? O vha
a na ndugelo ya u Mu sinyutshela, ni ḓivha, ngauri O kundelwa
u ḓa musi vha tshi vhidzelela.
30 Fhedzi, ni a vhona, o vha na nḓila yone ya u ya khazwo. A ya
Khae, a ri, “Murena, arali Wo vha u hone, khaladzi anga o vha a
tshi ḓo vha a so ngo fa. Huno na zwino, tshiṅwe na tshiṅwe tshine
wa humbela Mudzimu, Mudzimu u ḓo U ṋea tshone.” Yawee!
Mini-ha? Ndi zwezwo. Ndi wone muhumbulo. Ni a vhona? O vha
na nḓila yone ya u ya khazwo.
31 Lavhelesani kha ulwo lutendo, musi lu tshi rwa Yesu. A ri,
“Khaladzi au u ḓo vuwa hafhu.”
32 A ri, “Ee, Murena. Nga ḓuvha ḽa vhufhelo, nga mvuwo ya
muṅwe namuṅwe, u ḓo vuwa. O vha emutukanawavhuḓi.”
33 A ri, “Ndi nṋemvuwo na vhutshilo. Uyo ane a tenda khaNṋe,
naho O fa, naho zwo ralo u ḓo tshila. Nnyi na nnyi ane a tshila a
tshi tenda khaNṋe ha nga fi. Naa u ya tendani izwi?”
34 A ri, “Iina, Murena. Ndi a tenda uri U uyo Mesia, Murwa wa
Mudzimuwe a vha a tshi tea u ḓa kha shango.” Yawe, nṋe nṋe!

“No mu swiṱa gai?”
35 Ndo vha ndi tshi khou amba na mufumakadzi, a si kale. Ndo
no zwo ṱalutshedza hezwi, hovhu vhuimo, hafhu. Ndi vhathu
vhane vha ḓiita u nga vha tenda kha phodzo yaMuya; ndi u tenda
lwa ṋama na muhumbulo, u tenda “muhumbulo kha mafhungo.”
Huno a vha tendi uri Yesu o vha e waMuya. Huno vha ri, u ri, “O
vha e munna wavhuḓi, fhedzi O vha e mufunzi na mu ḓivhi wa
maṅwalo, fhedzi A nga si vhe waMuya.”

36 Nda ri, “Arali A si wa Muya, O vha e mufhuri muhulwane we
a vhuya a vha hone kha shango. Ee, muṋe wanga. Ni nga si ite
tshithu nnḓa khazwo fhedzi u vhaMuya.”
37 A ri, “Arali nda tikedza kha inwi, nga Bivhili yaṋu, O vha e
si wa Muya, ni nga zwi ṱanganedza?”

Nda ri, “U nga si zwi tikedze nga Bivhili ine nda vhala.”
A ri, “Zwo ralo, ndi ḓo u sumbedza.”
Nda ri, “Zwo luga.”

38 A ri, “Kha YohaneMukhethwa, ndima ya vhu11,” i ri, Bivhili
i ri, musi Yesu a tshi ya tshaloni tsha Ḽazaro, ‘O lila.’”

Nda ri, “Zwa vhukuma.”
A ri, “Zwo ralo, A nga lila hani, a Muya?”

39 Nda ri, “Zwo ralo, wo tou kundelwa u vhona zwe A vha
e zwone. Musi A tshi ya tshaloni, a tshi lila, O vha e Muthu.
Fhedzi musi A tshi vhuisa mahaḓa Awe, a ri, ‘Ḽazaro, bvela
nnḓa,’ huno munna we a vha o fa lwa maḓuvha maṋa, a bvela
nnḓa ha tshalo, izwo zwo vha zwi tshi fhira muthu. O vha e
Mudzimu khaMuthu.” Ni a vhona? Ndi zwezwo.
40 O eMuthumusi A tshi tsa thavhani, a na nḓala nahone a ṱoḓa
tshiḽiwa khamuri. A semamuri ngauri wo vha u si na tshiḽiwa. O
vha e Muthu musi A na nḓala. Fhedzi musi A tshi dzhia makuku
maṱanu na khovhe mbili, nahone a kanzwa zwigidi zwiṱanu, vha
dzhia zwirundu zwa sumbe zwo ḓala, izwo zwo vha zwi tshi fhira
Muthu. O vha a Mudzimu khaMuthu.

Huno Mudzimu u imelwa Ene-muṋe fhedzi nga muthu. O
nanga muthu.
41 Musi O eḓela nnḓa ngei kha itsho tshikwekwete uvho
vhusiku. Hune, maanḓa o bva Khae, ḓuvha ḽoṱhe, a tshi khou
rera, nahone vhathu vha tshi khou kokodza vhathu Khae, u
ṱalukanya, na zwiṅwe-vho. Huno ḓumbu kha lwanzhe. Ndi a
humbulela zwigidi zwa fumi zwa vhodiabolo vho ana u ri vha
ḓo Mu ṋuvhedza, uvho vhusiku, musi O eḓela murahu ngei, u
eḓela ngamurahu ha tshikwekwete; vha tshi khou dzungudzwa u
mona vhunga tshitibo tsha boḓelo tsho ima henefho kha lwanzhe
luhulu huṅwe fhethu. O vha eMuthumusi O neta, o lala henefho,
u eḓela. Ndi zwone. Fhedzi musi A tshi vuwa, A vheya mulenzhe
kha ṱhodzi ya tshikwekwete, a lavhelesa nṱha, a ri, “Mulalo, kha
hu dzike,” izwo zwo vha zwi tshi fhira Muthu hafho. Iina. O vha
a Mudzimu kha Muthu.
42 O vha a Muthu musi A tshi fa kha tshifhambano, a tshi
lilela khathutshelo. O vha e Muthu. Fhedzi musi A tshi ṱhukhula
mapfundo a lufu, hele na tshalo, na vuwa nga ḓuvha ḽa vhuraru,
O tikedza u ri O vha a tshi fhira Muthu. Ho vha hu Mudzimu
kha Muthu. A zwi mangadzi, muthu muṅwe na muṅwe we a
vhuya a a vha kha hezwo o tenda zwi fanaho. Zwirendo zwoṱhe

na zwithu zwoṱhe zwe zwa vhuya zwa baḓekanywa nazwo, zwo
tenda hezwo. Ndi zwone. O vha a tshi fhira Muthu. O vha e
Mudzimu.
43 Zwino, Mudzimu, kha Murwa Wawe Ene-muṋe, o fhaṱa
muvhili we A tshila ngomu, thumba, u shandukisa nnḓu Yawe.
Edzonu humbula. Yehova o lala dangani, kha mupfudze wo
kuvhanganyiwaho dangani, u lila sa lushie luṱuku. Izwo zwanḓa
zwa lushie luṱuku, Yehova muṱuku o ḓaho fhasi na u ḓi pila Ene-
muṋe ngomu—ngomu kha itsho tshivhumbeo. Lavhelesani kha
Yehova nnḓa a tshi khou tamba, sa muṱhannga. Lavhelesani kha
Yehova a tshi khou fhaṱa kha vhengele ḽa muvhaḓi. Yehova o
ṋembeledzwa kha tshifhambano. Zwenezwo, musi A tshi vuwa,
O tikedza u ri O vha a Yehova. Ndi zwone. “Mudzimu, kha
Kristo, u pfumedzanya shango kha Ene-muṋe.” O vha a tshi
fhira vhaḓivhi vha maṅwalo. A tshi fhira muporofita. O vha a
Emmanuele.
44 Zwino, madekwana ano, ri khou ya u sendela kha hezwi,
thero hafha. Zwo ralo, ro tou vhala Maṅwalo. Huno ri khou ya u
dzhia iḽi sa ḽiṅwalwa: Huno Musi Maṱo Avho O No Bonyoloswa,
Vha Mu Ḓivha.
45 Zwino, fhethuvhupo hashu hu thoma nga tshifhinga
tshavhuḓi, kana mathomo, ho vha hu nga itshi tshifhinga tsha
ṅwaha. Ho vha hu nga—nga Paseka. Huno yo vha i ya u thoma,
Paseka yavhuḓi. Huno Yesu o vhuya murahu u bva vhafuni,
nga tshifhinga tsha luṱabvula, tsha Paseka, a tshi khou tshila
vhukati ha vhathu hafhu. Huno vhanzhi, vhane vha Mu funa,
vha sa zwi ḓivhi.
46 Huno zwi a fana vhunga zwo ralo ṋamusi. Hu na vhathu
vhanzhi vhane vha Mu funa, vhane vha si tende vhukuma
uri U na riṋe zwino. Vha, vha tou vhonala vha si nga zwi
pfesesi hezwo.
47 Vho, ee, vhunzhi havho nga iḽo ḓuvha, vhe vha tshimbila na
u amba Nae, a vha ngo zwi pfesesa u ri O vhuya murahu u bva
vhafuni, nga khazwo vho vha vha na vhuṱanzi, vho vha vho no
ya tshaloni, na zwiṅwe-vho, na u ḓivha u ri O vha a nṱha u bva
vhafuni, fhedzi vha ḓi dzula vha sa zwi tendi. Ndi ngani? Ndi
a mangala u ri ndi ngani. Ni a vhona, a zwo ngo ḓowelea. Ni a
vhona? Hu na…Azwo ngo ḓowelea vhukuma.
48 Huno kanzhi ndi kha zwithu zwi so ngo ḓoweleaho zwine
Mudzimu a vha ngomukhazwo.Ndi zwithu zwi songo ḓoweleaho
zwi Mu itaho Mudzimu. Ni a vhona? Ndi zwine zwa Mu ita
zwine A vha zwone, ndi zwithu zwine A ita zwi songo ḓoweleaho
vhukuma.
49 Zwino, zwo vha zwi songo ḓowelea musi Yosefa, phanḓa ha
u bebwa, musi a tshi wana Maria; mufunwa wawe muṱuku wa
mbiluni we a vha o fulufhedzisana nae, u mu mala. A mu wana,
u ḓo vha mme, a songo malwa. Ngauralo a, hu si na u tima-tima,

a mu vhudza nga u dalelwa nga—nga Gabrieḽe, Muruṅwa. Huno
Yosefa o vha a tshi sokou vha munna. O vha e munna wavhuḓi.
Huno o vha—o vha. O ṱoḓa u mu tenda. Ndi nga humbula u ri o
mu funa nga mbilu yawe yoṱhe, u vhona uyo Muheberu muṱuku
wa muthusi, huno—huno a mu lavhelesa maṱoni awe, huno—
huno musi a tshi ri, “Yosefa, mufunwa. Muruṅwa muhulwane,
Gabrieḽe, o dalela nṋe, nahone A ri ndi ḓo ‘tsiriwa nga Muya
Mukhethwa.’ Huno Tshithu Tshikhethwa tshine tsha ḓo bebwa
kha nṋe, tshi ḓo bva kha nṋe, tshi ḓo vhidzwa ‘Murwa wa
Mudzimu.’”

50 Zwino, o ṱoḓa u zwi tenda hezwo. Fhedzi a hu ngo vhuya ha
vha na tshiṅwe tshithu tsho iteaho tshi no nga itsho, ngauralo
zwo vha zwi so ngo ḓowelea vhukuma. Huno, lavhelesani, uyo o
vha a tshi sokou vha munna, munna wavhuḓi, nahone Luṅwalo
lu tshi vhila u ri zwi ḓo ralo, “tshipofu tshi ḓo vha muthu wa
thovhela,” huno ha ngo zwi pfesesa. Ni a vhona? Luṅwalo lune
lwa amba uri Kristo u ḓo bebwa nga iyo nḓila, naho zwo ralo,
Yosefa ha ngo zwi pfesesa, ngauri zwo vha zwi so ngo ḓowelea
vhukuma.

51 Zwino nga a yo maḓuvha, vho vha vha si na vhaporofita.
Muthu o vha…Vho vha vha si na vhaporofita lwa miṅwaha ya
maḓana, huno ngauralo Mudzimu a shumana nae nga nga kha
miloro. Huno muloro ndi nḓila ya vhuvhili. Nḓila yo lulamaho
i anzela u vha Ipfi, u thoma. Zwino, Mudzimu u na nḓila ya u
tikedza u ri kana Ipfi ḽawe ḽo lulama kana, kana hai. Kana ho
vha hu na tshiṅwe…

52 Kha Testamennde Ndala, Aroni o vha a na matombo a
fumimbili, matombo a mabebo, kha khanzu ya khanani yawe
hafha. Huno vhai ṋembeladza kha phuphu thembeleni. Arali
muporofita a porofita, kana mudzia u lora a amba muloro, vha
vha dzhia fhasi kha izwi, zwine zwa vhidzwa, vhungamushumeli
a tshi nga zwi ḓivha, Urim Thummim. Huno ngauralo, hezwi,
musi uyu mudzia miloro a tshi amba miloro yawe, kana
muporofita a tshi amba tshiporofito tshawe, huno zwiedza zwa
nṱha ha mupo zwi sa vhonetsheli khayo, u ita Urim Thummim,
zwenezwo, a thi londi uri zwi pfala zwi ngoho vhukuma hani,
zwo vha zwo khakhea. Urim Thummim yo tea u ṱanziela u ri zwo
lulama. Zwo ralo, u ri, zwino, vhutshifhe ha Aroni, ho fheliswa,
na Urim Thummim ya kale.

53 Fhedzi Mudzimu u kha ḓivha na Urim Thummim, nahone
ndi Ipfi. Arali—arali muporofita a porofita, kana mudzia miloro
a lora muloro, nahone wa hanedzana na Ipfi, a thi londi uri
zwi pfala zwi ngoho hani, zwi hangweni. Ndi Urim Thummim
ya Mudzimu. Ndi zwezwo. Huno Hezwo zwi tea u fhindula
murahu, u vha ngoho. Ndi, Ipfi ḽa Mudzimu Ḽawe Ene muṋe ḽo
ṱalutshedzwaho.

54 Ngauralo, Mudzimu o vha a si na vhaporofita kha shango,
nga uyo musi, ngauralo Mudzimu a amba na Yosefa nga nḓila ya
vhuvhili. U sumbedza, u ri, arali hu si na tshiṅwe tshithu tshine
tsha nga u ṋekedza, Mudzimu a nga shuma nga kha tshiṅwe na
tshiṅwe, tshiṅwe na tshiṅwe tshe A fulufhedzisa. Ni a vhona? A
nga shuma muloro. Arali hu si na muporofita, zwenezwo A nga
shuma muloro.
55 Ngauralo hu sa londiwi u ri zwifhiwia zwashu ndi zwiṱuku
hani, Mudzimu a nga amba na riṋe nga nḓila iṅwe na iṅwe ine A
ṱoḓa, fhedzi itea u vha kha Ipfi. Ni a vhona? Zwi tea u ya nga Ipfi.
56 Zwino, ri wanulusa u rimulorowawewo vha u tshi tendelana
na Ipfi, ngauri Yesaya o amba u ri, “Tshipofu tshi ḓo vha muthu
wa thovhela,” nahone zwo ralo. Muloro wawe wo vha u tshi
tendelana na Ipfi, huno uyu o vha muṅwe we a vha muthu
wa thovhela. Huno zwenezwo musi—musi Muya wa Murena,
Muruṅwa wa Murena, a tshi bvelela khae, kha uyu muloro,
nahone a ri, “Yosefa, iwe murwa waDavita, u songo ofha u dzhia
Maria mufumakadzi wau, ngauri zwe a ḓi hwala ngazwo ndi zwa
MuyaMukhethwa.” Zwo ralo, zwenezwo zwi a ḽi ladza.
57 O vha a munna wa u luga. O ṱoḓa u zwi tenda. O ṱoḓa u zwi
tenda, fhedzi zwo vha zwi songo ḓowelea khae.
58 Huno arali muthu a tshi ṱoḓa u tenda tshiṅwe tshithu, huno—
huno Ngoho i phanḓa hawe, Mudzimu u ḓo ita iṅwe nḓila u
khwaṱhisedza hezwo, u tikedza u ri ndi Ngoho. Mudzimu u a
kombetshedzea u zwi ita, ngauri ndi zwe a mu tshidzela zwone,
ndi zwa avho vhe vha tetshelwa Vhutshilo.
59 Zwino, ri wanulusa u ri tshithu tshi songo ḓoweleaho ho
vha—ho vha hu tshithu tshe—tshe vha vha vha nga si tshi wane.
Huno iyi mvuwo yo vha i songo ḓoweleaho.
60 Vha, na, naho zwo ralo, arali vho zwi dzhiela nzhele, ḽo vha
ḽi Ipfi Ḽawe ḽa pfulufhedziso. O vha o vha vhudza, a ri, “Murwa
muthu u ya nṱha Yerusalema, huno U ḓo shengedzwa zwinzhi
zwa Vhannḓa, u ṋekedzwa zwanḓani zwavho na u vhambiwa, u
swiṱwa; huno u ḓo vuwa, nga ḓuvha ḽa vhuraru.” Ni a vhona? A
ri, hafhu, “Vhunga Yona o lala thumbuni ya vhimbi, maḓuvha
mararu na vhusiku, ngauralo Murwa muthu u ḓo vha kha mbilu
ya ḽifhasi, maḓuvha mararu na vhusiku.” Davita, muṅwe wa
vhaporofita vhavho, o porofita, a ri, “A thi nga sii muya Wawe
heleni, kana Nda tendela Mukhethwa Wanga Muthihi a tshi
vhona u sina.” Ni a vhona? Nahone vhaporofita vhoṱhe vho amba
nga Hae.
61 Huno zwi vhonala vhunga avha vhafunziwa, naho zwo ralo,
u vhonala vhunga vha ḓo vha na, vha ḓo vha vho zwi limuwa,
nahone vho vha vho tea u zwi ḓivha hezwi. Fhedzi, ni a vhona,
zwo vho zwo farwa khavho. Na Ipfi ḽo fulufhedziswaho khavho,
huno naho zwo ralo a vho ngo Ḽi limuwa. Ni a vhona? Zwo vha
zwo vuledzea, kokotolo zwe A amba u ri zwi ḓovha hone, zwe

Testamennde Ndala ya amba uri zwi ḓo vha hone. Zwo vha zwo
vuledzea lwo khunyelelaho, huno naho zwo ralo a vho ngo zwi
pfesesa.
62 Dzhielani nzhele, vhunga vho ṱuwa zwino, vhuvhili havho,
Kliopiasi na khonani yawe vha gondoni ḽavho ḽa u ya Emausu.
Huno ho vha hu nga Swondaha nga matsheloni. Ngauralo vho
vha vha gondoni ḽavho henefho, vha tshi amba. Vho vha vha tshi
khou ṱuwa nga gondo, vho ṱungufhala vhukuma. Nṋe-nṋe, vho
vha vho nyamiswa vhukuma nga tshiṅwe tshithu, tshi vhonala
vhunga lupila.
63 Huno Mudzimu u tendela zwithu zwa vha hone vhunga
hezwo.U a ita hezwo, nga khole, u tou—u tou ni linga. Zwino irini
ndi vheye hezwi phanḓa haṋu, thwii, ngauralo u ri ni ḓo pfesesa
u ri murwa muṅwe na muṅwe ane a ḓa kha Mudzimu u tea u
vha ṅwana o pfumbudzwaho. U tea u lingwa; murwa muṅwe na
muṅwe. Arali ni sa vhuyi na lingwa, a ni murwa. Arali ni nga
si kone u imela ṱhamu ya Mudzimu, zwenezwo ni ṅwana o ḓaho
nga nnḓa ha mbingano, nahone hu si ṅwana wa Mudzimu. Ni
tou vhila uri Mudzimu ndi Khotsi aṋu, inwi ni ri, “Yawee, ndi
nga si tende.” Zwo ralo, zwi tou sumbedza u ri Mudzimu a si
Khotsi aṋu; ni a vhona, ni ḓo—ni ḓo Zwi wana. Zwino dzhielani
nzhele, iyi ndingo, Mudzimu u linga muṅwe namuṅwe wa vhana
Vhawe. Vhoṱhe vhane vha ḓa Khae vha tea u thoma vha lingwa,
pfumbudzwa, u ṱolwa.
64 Lavhelesani Khae musi o vha A fhano kha ḽifhasi. Ḽiṅwe
ḓuvha O lavhelesa u mona, gogo ḽa vhathu ḽo vha ḽi Nae. Yawee,
musi A tshi thoma nnḓa, O vha a tshi funiwa zwavhuḓi vhukuma.
Zwivhidzo zwoṱhe zwo vula mavothi azwo. “Uyu Mufunzi
muṱuku, mulandu, a hu na u tima-tima fhedzi zwe Muporofita
muhulu o vuwaho vhukati hashu. U fhodza vhalwadze vhashu.
Mulandu, U ḓa kha idzi tshumelo dza phodzo. U ita zwithu
zwihulu.” Zwo vha zwo luga. Fhedzi ḽiṅwe ḓuvha ho vha hu na
vhanzhi vha Mu tevhelaho. Ni a vhona? Tsho vha tshi tshiga u
kunga tshenzhemo tsha vhathu.
65 Zwino, Ipfi ḽi tea u tevhela itsho tshiga. Yo vha i Pfunzo
Yawe. Dzhielani nzhele. Fhedzi musi Ipfi ḽi tshi ḓa, yawee, zwo
vha zwo fhambana. Nṋe-nṋe! Vha, vha Mu vhamba ngauri O
ḓi eḓanyisa Ene-muṋe na Mudzimu. Musi A tshi khou fhodza
vhalwadze, na u itamaḓembe, na u ṱalukanyamihumbulo ngomu
mbiluni dzavho, zwo vha zwa zwi zwavhuḓi. Fhedzi musi A tshi
ri, “Nṋe na Khotsi Anga ri vhathihi,” yawee, nṋe nṋe, Zwo vha
zwo kalulesa khavho. Vho vha vha nga si dzhie Hezwo. Ni a
vhona? Vha…Zwo vha zwo kalulesa.
66 “U Ḓi ita Mudzimu, ngauralo U—U lingedza u ḓi eḓanya na
Mudzimu.”
67 Zwo ralo, O vha o ralo. O vha e Murwa wa Mudzimu. Huno
A ri, “Ni vhidza avho, vhane Ipfi ḽa ḓa khavho, mulayo waṋu

u amba hezwo, u ri, ‘Ipfi ḽi ḓa kha vhaporofita,’ huno ni vha
vhidza ‘midzimu.’ Zwenezwo, arali na nga vhidza muporofita
‘mudzimu,’ ni Nthovhedza hani musi Ndi tshi ri Ndi Murwa wa
Mudzimu? Fhenḓani Maṅwalo; Ndi One ane a ni vhudza zwine
Nda tea u ita. Arali Ndi sa iti u ya nga hune Ipfi ḽa amba u ri
Ndi ḓo ita, zwenezwo ni songo Ntenda. Fhedzi arali Ndi tshi ita
mishumo ya Khotsi Anga, ḽine ḽa vha Ipfi, zwenezwo—zwenezwo
tendani mishumo ine Nda ita.” Naho zwo ralo vho vha vha nga
si zwi ite.
68 Ngauralo, Yesu a ri, ḽiṅwe ḓuvha. Zwino lavhelesani. Ha
ṱalutshedzi zwithu. U sokou zwi amba. Dzhielani nzhele. U ri,
“Arali na sa ḽamuvhili waMurwamuthu, na u nwaMalofha Awe,
a ni na Vhutshilo ngomu haṋu.”
69 Ni nga humbula tshigwada-ḓe tsha vhathu vha mihumbulo
ya vhuṱali, tshigwada tsha madokotela tsho ima nnḓa hafho, na
vhafunzi, vho pfumbudzwaho zwavhuḓi na vhathu vho funzeaho
lwa nṱhesa, zwe vha elekanya, musi A tshi amba hezwo? Yawee,
ndi nga humbulela dokotela o lavhelesa hoṱhe, a ri, “Whew!”
Vha—vhashumeli vha takuwa, vha ri, “Huh-uh. Huh-uh. Ni a
vhona, Izwo, izwo zwo zwi bvisela nnḓa, henefho.”
70 Zwino, Ha ngo vhuya a ṱalutshedza Hezwo. Ha ngo Zwi
ṱalutshedza. Ha tei u zwi ita. Ha tei u Zwi ṱalutshedza.
71 “Mulandu,” vha ri, “zwo ralo, mulandu, U ḓo ri ita…U ṱoḓa
riṋe ri tshi vha vhathu vha ḽaho ṋama dza vhathu, u nwamalofha
a vhathu, na u ḽa ṋama ya vhathu.”
72 Ha ngo ṱalutshedza u ri zwi ḓo itwa hani. U sokou amba,
“Arali na sa zwi ita!” Ni vhona?
73 Huno zwenezwo iḽo gogo ḽa nnḓa, ḽa zwigidi, ḽa ri, “Huh-uh.
Khoyo-ha. Ni a vhona? Iina. Ndo zwi ḓivha u ri zwi ḓo bvela
nnḓa, nga murahu ha tshifhinganyana.” Ni a vhona, vho vha vha
tshi khou lavhelesa zwone u ri zwi bvele nnḓa, huno A vhona
zwi tshi bvela nnḓa. Vho vha vha zwi fheṱi, tsha u tou thoma,
ngauralo a vho ngo tsha tshimbila Nae na khathihi.
74 Ngauralo, A rembuluwa u mona. O vha A na fusumbe.
Ngauralo, A amba na iyo fusumbe, a ri, “Ni ḓo ri mini musi ni
tshi vhona Murwa muthu a tshi takulelwa nṱha Ṱaḓulu hune A
bva hone?” Zwino, Ha ngo vhuya a zwi ṱalutshedza.
75 Vha lavhelesana nga tshavho, vha ri, “Zwo ralo, Murwa
muthu a tshi gonya nṱha hune A bva hone? Zwo ralo, ri a ḓivha
mme Awe. Ri a ḓivha vharathu Vhawe, khaladzi Dzawe. Ro
vhona danga ḽe A vha o ladzwa khaḽo musi A tshi bebwa. Ro
vhona mmbete we A vha o ladzwa ngomu. Mulandu, U bva
Nazaretha. U bva nṱha Hangei? U hu ndi u Amba hu konḓaho.”
Huno a vho ngo tsha tshimbilaNae na khathihi. Ni a vhona?
76 Zwino, tshifhinga tshoṱhe, avha vhafunziwa vho ima
henefho. Vho vha vha sa Zwi ḓivhi, navho, fhedzi vha Zwi

tenda. Vho vha vha si nga Zwi ṱalutshedzi. Ha ngo vhuya a
Zwi ṱalutshedza. Fhedzi, ni a vhona, vho vha vho tetshelwa kha
Vhutshilo. Vho vha vha nga si Zwi ṱalutshedze, fhedzi vho dzula
henefho. Ngauralo A rembuluwa huno a ri, “Ndo nanga vha
fumimbili vhaṋu; muthihi ndi diabolo.” A ri, “Ni ṱoḓa u ṱuwa,
na vhoinwi-vho?”
77 Huno ndi hafho he Petro a ita maipfi ayo a sa hangwei,
“Murena, ri a ṱuṱuwedzea u ri U na Ipfi ḽa Vhutshilo, fhedzi. Ri
ḓo ya ngafhi?” Zwo vha zwi zwezwo, ni a vhona. Ni a vhona?
78 Ha ngo Zwi ṱalutshedza. O amba hezwo nga u ralo u ri vha
ḓo ṱanutshela. Ni a vhona? Lutendo a lu vhudzisi, a lu ṅaṅi. Lu
fhenḓa Luṅwalo lwazwo. Arali vho fhenḓa Luṅwalo, henefho
lwo vha lu tshi ḓo tikedza u ri O vha A nnyi. Fhedzi O vha
dzinginyisa vhunga hezwo, nga u amba zwithu nahone a si Zwi
ṱalutshedze.
79 Huno ngomu luhurani henefho, naho, musi vha tshi vheya iḽi
dzadza kha tshifhaṱuwo Tshawe, huno vhaṅwe vha Mu rwa na
u Mu vhanda. Vha ri, “Arali—arali U muporofita, ri vhudze u
ri ndi nnyi o U rwaho zwino, huno—huno ri ḓo—ri ḓo U tenda.”
Tshithu tshi fanaho, diabolo wa kale a fanaho we—we a vha a
nṱha ngei, u bva tsha kale na kale, musi O lingwa, musi O thoma
kha vhushumeli Hawe. A ri, “Arali UMurwawaMudzimu, amba
na ayamatombo a shanduke a vhe tshinnkwa.”Muthihi a fanaho.
Huno avho vhotshifhe na vhafunzi nṱha ngei, vha ri, “Arali U
Kristo, itsa kha Tshifhambano na u tikedza kha riṋe.” Ni a
vhona? O vha a tshi nga zwi ita. O ḓivha we a Mu rwa, fhedzi
Ha tambi a tshi itela muṅwe muthu.
80 O vha e Ipfi, nahone U kha ḓivha Ipfi. O dzulela u vha Ipfi,
huno U dzula e Ipfi. Huno u lavhelesa murahu, vha nga vhona
Hezwo, fhedzi vha si zwi vhone.
81 Vho vha, dzhielani nzhele, kha gondo hoṱhe. Vho vha vhe
mini? (Vho dzulaho hafha, ndi ṱoḓa ni tshi mpha tshenzhemo
yaṋu.) Vho vha vha tshi khou amba nga Hae musi A tshi bvelela
khavho.
82 Zwino, ndi nḓila ine A ḓa, ndi musi ni tshi amba nga Hae.
Khakhathi, ṋamusi, ri amba nga ha zwithu zwinzhi nga nnḓa
Hae. Ri dzulela u amba nga ha zwine ra ḓo ita, na zwiṅwe zwi
khala zwa mabindu, kana u kuvha hu tea u itwa, kana holu
lushaka lwa tshisibe tshine na tea u tshi shumisa. Musi, ni tshi
tea u vha ni khou Mu ṋea thendo na vhugala. “Hune lupfumo
lwashu lwa vha hone, nambilu dzashu dzi vha henefho.”
83 Vho vha vho tea vho Mu limuwa, fhedzi a vho fanywa. Huno
zwo ralo ṋamusi. Naho zwo ralo, Luṅwalo lwo zwi amba. Ni
a vhona?
84 O—O vha dzumbululela Luṅwalo lwo fhulufhedziswaho
maelana na Ene-muṋe nga itsho tshikhathi. Elelwani, O thoma
nga mathomo. A ri, “Inwi matsilu na mbilu ya thotho.” A

ṱalutshedza khavho Maṅwalo. Huno nga murahu ha musi
Maṅwalo o rerwa khavho, naho zwo ralo a vho ngo Mu limuwa.
Arali tshi si—si tshivhidzo tsha musalauno, a thi ḓivhi. Vha,
Maṅwalo, o ṱalutshedzwa khavho, huno vha ḓi dzula vha sa zwi
vhoni. Vho bvela phanḓa na u tshimbila, vha tshi vhila u vha
vhafunziwa Vhawe. Naho zwo ralo, a vho ngo fanywa vha Mu
limuwa, nga murahu ha musi O vha o no vhavhudza Luṅwalo
lwa itsho tshikhathi, he Mudzimu a amba.
85 A ri, “Naa a ni zwi ḓivhi u ri Kristo u ḓo shengedzelwa izwo
zwithu, nahone a dzhena kha vhugala Hawe na vuwa hafhu?
O…” Vho vha vho tea u dzhiela nzhele. A ri, “A ni zwi ḓivhi
zwe vhaporofita vhoṱhe vha amba nga haKristo?”HunoA thoma
murahu hangei, na u ṱalutshedza zwoṱhe fhasi khavho, na u vhea
fhasi khavho. Huno vha ḓi dzula vha sa zwi limuwi, nga murahu
ha u vhea Luṅwalo nnḓa nga nḓila yo khunyelelaho sa zwine
Lwa nga vha zwone. Huno vhone vha tshi khou tshimbila umona
Nalwo, vha tshi tea u vha vhafunziwa Vhawe, “Uh, yawee, naa
Zwo ralo? Naa Zwo ralo?” Huno, naho zwo ralo, O vha a ulwo
Luṅwalo lwo vuledzea, o ima henefho, huno vha ḓi dzula vha sa
zwi wani. Ni a vhona?
86 Zwi ndi tshifanyso tshavhuḓi tsha ḓuvha ḽine ra khou tshila
khaḽo. A thi ambi izwo lwo vhifhaho. Ndi amba hezwo u itela
Ngoho. Ndi zwone kokotolo.
87 Vha ḓi dzula vha sa Mu limuwi, naho pfulufhedziso Yawe
ye A ita yo vuledzea. Huno O vha a tshi khou ṱanziela khavho,
na u ima henefho nga Muvhili, nahone vha ḓi dzula vha sa
Zwi limuwi.
88 Dzhielani nzhele u kaidzwa havho kha u sa limuwa Luṅwalo
lwo vuledzeaho.
89 Zwino, musi, vha tshi tea u ḓivha. Vho vha vhe vhafunziwa.
Vho vha vhe vhanna vhe vha ita tshiṱhavhelo tshihulu. Vho
vha vhanna vhe vha Mu funa. Vho vha vhe vhanna vhane vho
pfumbudzwa Ngae. Huno, naho zwo ralo, nga murahu ha musi O
vha vhudza izwo zwithu, u ima vhukati havho na u amba hetshi
tshithu u i tshi ḓo vha hone, nahone henefho tsha itea, huno,
naho zwo ralo, vhone vho ima Nae nga murahu ha mvuwo Yawe,
nahone vha si Mu limuwe.
90 Ni ri, “Ri nga ita tshithu tshi nga ho itsho?” Zwi nga
konadzea ra ita izwo. Ndi zwone. Zwi nga konadzea zwa
vhukuma. Nga murahu ha musi O fulufhedzisa kha Ipfi Ḽawe,
tshithu tshine A khou ya u tshi ita, nahone ri vhona tshi tshi ḓa
u vuledzea sa zwe A amba, huno naho zwo ralo ri tshimbila nṱha
hatsho. Ndi zwe vha ita.
91 Zwino, A ḓa u mona, a vha vhudza u ri U khou ya u
vhambiwa, a vuwa nga ḓuvha ḽa vhuraru, na u thoma u vha
vhudza zwoṱhe nga hazwo.

92 Huno vho vha vho ṱungufhala, a ri, “Ni a ḓivha, vhaṅwe vha
vhathu vho ya fhasi tshaloni, na vhaṅwe vhafumakadzi. Vha ri
U ḓo vuwa vhafuni. Na phungo yoṱhe yo phaḓalala u mona.”
Huno a ri, “Naa U to vha mutsinda u mona fhano? A u ḓivhi
izwi zwithu?”
93 A ri, “Ndi zwithu-ḓe?” u tou ngaHa ḓivhi tshithu nga hazwo.
Ni a vhona, O amba hezwo, u tou vha posela kule. Nahone O ita
hezwo, nga khole, u tou lingedza.
94 Huno a ni zwi ḓivhi u ri Ha shanduki mvumbo Yawe? U ita
zwi fanaho, u ni—ni linga, u vhona zwine na ḓo ita. U ḓo shuma u
mona nga iṅwe nḓila, Zwi ḓo poselwa phanḓa haṋu, huno u tou
vhona tshine na—tshine na ḓo amba nga Hazwo, vhuḓifari haṋu,
nḓila ine na dzhia, tshine na humbula nga Hazwo. U ita hezwo,
nga khole, u zwi ita naho zwo ralo, ngauri ndi mvumbo Yawe i
sa shanduki. O zwi ita zwifhingani zwa kale.
95 Elelwani Eḽiya. O vha a na maswole a u murwa. A ri, “Ndo
vha ndo lindwa, u ima nga, kha Ahaba, huno nda tendela
tshivhotshwa tshi tshi ṱuwa.” Ha ngo zwi ita hezwo, fhedzi o zwi
ita hezwo u tendela Ahaba a tshi ḓivhadza khaṱhulo yawe.
96 U ita tshithu tshi fanaho nga misi ya Noaxe, nahone Ha—Ha
shandukisi nḓila Yawe. Huno Mudzimu u ḓa fhasi nga mukhwa
wa. Fhedzi u anzela…
97 Ni ri, “Zwo ralo, ndi nga ḓivha hani tsho lulamaho na
tshi songo lulamaho?” Ndi Luṅwalo lo fulufhedziswaho lwa iyo
awara. Ndi Luṅwalo lwo fulufhedziswaho.
98 Arali vho vha vha tshi nga bva kha sialala yavho, na u bvela
kule kha iyo sialala vhe vha vha vhe khayo, huno vha vhala
Maṅwalo, vhunga O vha vhudza u zwi ita! “Fhenḓani Maṅwalo,
ngauri Khao ni humbula u ri ni na Vhutshilo Vhu Sa Fheli, huno
ndi One ane ane aNṱanziela. A ni vhudza uri Ndi Nyi.”
99 Huno vha ri, “Zwo ralo, zwino, mufunzi o ri vhudza hetshi
na tshiḽa. Ri, ri tenda zwine tshivhidzo tsha amba.”Ni a vhona?
100 A si zwine tshivhidzo tsha amba. Ndi zwine Mudzimu a
amba. Tshine Mudzimu a amba, hu si zwine dinomineisheni
ya amba, kana hezwo. Ni tenda Mudzimu. Zwino, ndi he vha
kundelwa hone, ngauri vho vha vha sialala vhukuma hune vha
kundelwa u Zwi limuwa.
101 Zwino ri wana, zwenezwo, O amba u ri O vha kaidza.
Lavhelesani. “Matsilu na mbilu ya thohtho u pfesesa zwiga
zwoṱhe zwa Maṅwalo na zwithu zwine zwa ḓo itea nga itshi
tshikhathi. Matsilu, mbilu ya thotho u pfesesa zwoṱhe zwine
vhaporofita vha amba u ri zwi ḓo itea kha ḽino ḓuvha, zwoṱhe
izwo zwiga zwine na vhona. Bivhili i ri izwo zwiga zwi ḓo
itea nga ḽino ḓuvha, huno ni a zwi vhona zwi tshi itea, huno
zwenezwo ni vha matsilu lwo eḓanaho u sa zwi tenda?” Huno

Ene a tshi khou amba thwii navho, huno naho zwo ralo a vho ngo
zwi limuwa. Ni amba nga ha bofu!
102 Naa ri nga ita izwo? Zwi nga ḓi vha zwo ralo, arali ri sa fhenḓi
Maṅwalo, u wanulusa awara ine ra khou tshila khayo, u vhona
u ri ndi ifhio awara, mini, ngani. Khaṅwe ho no lengwa u fhirisa
zwine ra humbulisa zwone.
103 Naho zwo ralo, vha vhila u vha vhafunziwaVhawe. Vha vhila
u nga vha tenda Ipfi ḽiṅwe na ḽiṅwe ḽe A—ḽe A amba. Vha tenda
Bivhili yoṱhe. Huno hafha ho vha hu—hafha ho vha hu Mesia,
MudzimuwaBivhili, o ima hafha kha u ṱaluswa, u ṱalusa Ipfi ḽeḽo
ḽo ṅwaliwaho. Huno vho vha vho tea u vha vhatendi vha iḽo Ipfi.
Huno Ene a tshi vhambedza murahu, na u vha vhudza hezwo.
“Ni elelwa zwe zwa ambiwa nga ha hezwi; huno zwe zwa ambiwa
nga ha hezwi; huno Yesu u tea u ita izwi hani; kana hani—hani
Kristo a tshi tea u ita izwi; huno hani izwi zwithu zwoṱhe?” Huno
naho zwo ralo a vho ngo Zwi pfesesa. A vho ngo zwi ḓivha. Ho
vha hu mini? Vho ḓivha Ipfi, u ya nga hune ḽeḓere ḽa vha, fhedzi
a vho ngo pfesesa Ipfi musi Ḽi tshi ṱalutshedzwa nga nyito.
104 Zwo tou ralo ṋamusi. Muthu muṅwe na muṅwe u na
ṱhalutshedzo yawe.Musi, Mudzimu a tshi haṱula tshithu tshoṱhe.
Mudzimu u ita ṱhalutshedzo Yawe. Arali Mudzimu a ri U ḓo
ita tshithu; musi o tshi ita, ndi yone ṱhalutshedzo. Mudzimu u
ṱalutshedza Ipfi Ḽawe Ene-muṋe.

Henefho U hone, O ima henefho, muṱalutshedzi Wa
Ene-muṋe.
105 Haḽeḽuya! Ha shanduki mulovha, ṋamusi, na lini na lini. U
ita ṱhalutshedzo Yawe Ene-muṋe. Ha ṱoḓi iṅwe seminari, kana
muṅwe mushumeli, nṋe, inwi, kana hu si muṅwe-vho, u Mu
ṱalutshedzela. O zwi fulufhedzisa, zwenezwo U a rembuluwa u
mona nahone a zwi ita. Zwi a ḽi ladza. Zwi tou ḓi ṱalutshedza.
106 Fhedzi henefho O ima, muhulu-hulu, Mukundi wamalwadze
oṱhe, maṱungu oṱhe, lufu, hele, tshalo. Huno a vuwa hafhu, zwe
vha zwi tenda u bva murahu. Huno henefho A ima, fhedzi a
vho kona u zwi tenda. Huno Ene a tshi vhambedza murahu
kha Ene-muṋe tshifhinga tshoṱhe, A ri khavho. “Huno a thoma
nga Mushe na vhaporofita, A vha ṱalutshedza zwoṱhe zwe zwa
ṅwaliwa malugana Nae,” huno naho zwo ralo vha ḓi dzulela u
sa zwi wana. Zwo tou vhonala unga vha tou vha vha nga si zwi
wane. Ndi zwezwo.
107 Zwi a fana zwino. Thaidzo ndi mini, ṋamusi, mbuno
yazwo? Ro fareledzea vhukuma nga u guda ndaela dzashu.
Ro fareledzea vhukuma nga mbekanyamushumo dza—dza
dinomineisheni dzashu. Ro fareledze vhukuma nga swobo
ya tshilalelo na ḽoto ngomu tshivhidzoni. Ro fareledzea
nga sosaithi ya vhafumakadzi. Ro fareledzea vhukuma nga
mbekenyamushumo dza TV dzashu na oṱhe aya maṅwe maloto.

Ro fareledzea kha u fhenḓa Maṅwalo, u wanulusa u ri kana O
lulama kana hai.
108 Ni ya fhasi vhengeleni ḽa zwiḽiwa na hoda baweḽe ya swobo,
nahone i na buvhi ngomu hayo, ni ḓo hwelela vhengele ḽa
zwiḽiwa. A ni nga zwi litshi zwo ralo, na buvhi ngomu hayo,
ngauri ni ofha u ri i nga vhulaha hoyumuvhili muṱuku.
109 Fhedzi ni ḓo dzhenisa tshiṅwe na tshiṅwe fhasi kha uyo
muya, tshiṅwe na tshiṅwe, luṅwe lushaka lwa dzi ndaela, na si
vhuye na lavhelesa khazwo, u vhona u ri kana ndi tshithu tsho
lulamaho kana hai. “Hu na nḓila i vhonalaho yo lulama kha
muthu.” Fhenḓani Maṅwalo. Uyo muya ndi wa U Nga Hu Sa
Fheli, ni a ḓivha. Ngauralo, ni songo. Itanu lavhelesa zwine na
vhea ngomu afho, ni a vhona, dzi ndaela na izwo zwithu zwoṱhe.
Ri tou zwi wana sa nnḓu ya vhueḓelo, u tou dzhoina nnḓu ya
vhueḓelo nahone zwi a ḽi ladza. Huno ndi nga nḓila ine vhathu
vha humbula ngayo ṋamusi. Ndi ngazwo vha sin a tshifhinga
tsha u vhala, u elekanya, u ṱoḓa zwithu, na u lingedza uwanulusa
u ri kana zwo lulama kana hai.
110 Irini Kristo Ene-muṋe a Ḽi ṱalutshedze. Huno arali Ḽi tshi
ḓa ḽa vuledzea, zwe A amba, zwenezwo ndi Ngoho. Lavhelesani
huno ni vhone arali zwi zwa ḽino ḓuvha.
111 Vhunga ndo vhambedza vhusiku ho fhiraho, Mushe o vha
a ngi se ḓe na mulaedza wa Noaxe. Kana Yesu a ḓa na—
na mulaedza wa Mushe. Ni a vhona? Zwo vha zwo ralo, zwo
vhetshelwa awara iṅwe na iṅwe.
112 Zwino, ro vha ri nga si ḓe namulaedzawaLuther, kana nawa
Wesleyan, kana na mulaedza wa Pentekostaḽa. Ri ṋamela nṱha
ha hezwo.
113 Ni ri, “Yawee, ndi tshiṅwe tshithu tshine ni a…” Zwo ralo,
ngauralo naa tshivhidzo tsha Katoḽika tshi humbula u ri Luther
o vha a tshi khou to zwi ita. Ngauralo naa Wesley u humbula uri
vha a…Vhaḽuṱere vha humbula u ri Wesley o vha a tshi khou
to zwi ita. Ngauralo vha Wesley vha humbula u ri Pentekoste yo
vha i khou to zwi ita.
114 Fhedzi tshithu tshazwo ndi, lavhelesani murahu kha
Maṅwalo. A ṱalusa, tshikhathi tshiṅwe na tshiṅwe. Huno arali
zwithu zwine A khou ita zwino zwi sa Mu ṱalusi, pfulufhedziso
dza Mudzimu, zwenezwo zwi li tsheni zwo ralo. Fhedzi arali A
tshi amba u ri zwi ḓo itea, nahone zwa itea, zwenezwo tendani
u ri a si muthu. Ndi Mudzimu a ambaho, a tshi ita ṱhalutshedzo
Yawe Ene-muṋe ya Ipfi Ḽawe.
115 “Matsilu na mbilu ya thotho kha u tenda zwe vhaporofita
vhoṱhe vha amba nga ha Kristo.” Naho zwo ralo, vhafunziwa
Vhawe a vho ngo tenda Ipfi ḽo ṅwaliwaho, ngauri vho vha vho
fareledzea nga maanḓa nga hazwo, yawee, zwo ralo, vho vha vho
ṱungufhala nga hazwo.

116 Naho zwo ralo, vha vhila u ri vha a tenda, ṋamusi, u ri
O vuwa nga ḓuvha ḽa vhuraru. Ri amba nga hazwo, “Yawee,
ri a tenda u ri O vuwa, nga ḓuvha ḽa vhuraru, nahone U a
tshila lini na lini.” Huno irini A tou ita tshiṅwe tshithu vhunga
O fulufhedzisa u ita, lavhelesani zwine vha amba, “Zwo ralo,
ndi tshigwada tsha vha vhumbuluwi vhakhethwa, kana ndi u
ḓivha muhumbuloni wa muṅwe, kana ndi luṅwe lushaka lwa
mubvumbi. Kana…” Vhunga vho zwi ita zwenezwo. Ni a
vhona, ndi uyo muya u fanaho. Zwino, elelwani, diabolo u dzhia
muthuwawe fhedzi hu simuyawawe,muyawo vha u kha vhanna
murahu hangei, vhafunzi vha vhurereli.
117 Elelwani, a hu na muthu we a vha a tshi nga vheya munwe
wawe kha avho Vhafarisei. Vho ḓo tea u tshila lwo lulamaho.
Vho vha vha tshi ḓo porwa nga matombo u ya lufuni arali vha
songo ralo. Vho vha vhe vhavhuḓi, vhanna vhavhuḓi, vhafunzi
vho funzeaho zwa nṱha, zwikola. Huno Yesu a ri, “Inwi maḓana a
mavuluvulu. Ni ita mishumo ya khotsi aṋu.” Mulandu, mulandu
Munna a tshi, Mudzimu, a vhuya a ita ṱhalutshedzo kha muthu
wa ulwo lushaka? A nga vhuya A amba hani tshithu vhunga
itsho? Ngauri izwo vho hana u vhona ṱhaluso ya Ipfi ḽi tshi
vhonadzwa.
118 Zwino, ṋamusi, ro ḓa, tshifhinga tshinzhi ri tshi amba,
vhone—vhone Vhaḽuṱere vha ri, “Musi ni tshi tenda kha Murena
Yesu Kristo, ni Naḽo. Ndi zwezwo fhedzi.” Vhanazarini, na
Vhatsinda Vhakhethwa, na Methodisi yo Vhofholowaho, vha ri,
“Hai, ni tea u zhamba, u U wana.” Vhapentekostaḽa vha ri, “Ni
tea u amba nga ndimi, uUwana.” Zwoṱhe zwo khakhea.
119 Ndo no vhona dziṅanga dzi tshi amba nga dzindimi, na
vhaloi. Ndo vha vhona vha tshi fhufha na u zhamba, na u
vhona vha Mohammedans u gidima nga zwitanda fhasi ha
minwe yavho, na tzhemela nṱha u fhirisa u pfa Vhapentekostaḽa
vhutshiloni hanga.
120 Fhedzi, naho zwo ralo, u tenda u ri zwo lulama, u amba nga
ndimi zwo luga, na u zhamba zwo luga, na u pembela. Fhedzi a
si Wone, naho zwo ralo.
121 Vhone Vhafarisei, vhaṅwe vhavho vha ri, “Zwo ralo, ndi
mutshelo wa Muya, ndi zwone.” Vhone Vhafarisei vho vha vha
na mitshelo minzhi ya Muya, tshine ra tshi vhidza mutshelo wa
Muya, u fhira vha tshi nga vha, ri tshi nga i bveldza.
122 Ndi nnyi ane a nga ri, arali ndo vha ndi khou ya uMu isa kha
ndingo zwino, a ri vhunga muṅwe muthu muṱuku o ḓa ḓoroboni
hafha ḽiṅwe ḓuvha huno a Ḓi vhidza muporofita? Kha ri Mu
vhee kha ndingo lwa miniti. Huno zwino ndi khou amba na inwi
vhathu, u lwa Nae; Mudzimu a nkhangwele nga u amba itshi
tshithu, fhedzi u tou ita mbuno. Ndi ri, “Uyu Muthu muṱuku,
U nnḓa u mona hafho. U Ḓi vhidza muporofita. U ḓa a tshi bva
Gaḽiḽea. U ita zwinzhi zwa u fhodza na zwithu, fhedzi izwo a

zwi ambi tshiṅwe tshithu. Lavhelesani nṱha hafha, ri na dzivha
ḽa Betsaida. Muholefhali o eḓela henefho, musi Muruṅwa a tshi
ḓa fhasi huno a dzikusa maḓi, nnyi na nnyi a no dzhena ngomu.
Ndi ngani Mudzimu a tshi ṱoḓa tshiṅwe tshithu-vho nga nnḓa
ha izwo?” Ni a vhona, vho kundelwa u limuwa Ipfi ḽa iḽo ḓuvha.
Pfulufhedziso yo vha yo lindela u vuledzwa.

123 Zwino vha ri, “Ri ḓo Mu haṱula nga mutshelo wa Muya.
Zwino, lavhelesani, ndi nnyi we a vha o ima? Ho vha hu nnyi,
musi ni nnḓa u gidima u mona, sa munna muṱuku, o vhea
tshifhinga tshawe tshoṱhe u vhala Ipfi ḽa Yehova? Tshifhe waṋu
wa kale mukhethwa. O vha e nnyi, musi baba na mma vha
tshi ṱoḓa u fhandekana, vho vhea zwanḓa zwavho u mona
kha muṅwe, na muṅwe u mona kha muṅwe, huno a vha
pfumedzanyisa? Tshifhe waṋu wa kale mukhethwa. Ndi zwone.
O vha e nnyi, musi zwimela zwa khotsi aṋu zwi tshi kundelwa,
nahone vho vha vha si na tshelede, ni si na tshithu tsha u ḽa; ndi
nnyi we a mu ṅwelela tsheke na u mu ṋea tshelede, kana u mu
thusa? Ndi tshifhe waṋu wa kale mukhethwa. Ndi nnyi we a ima
na mme aṋu na baba, musi ni tshi bebwa, musi ni tshi thoma u
ḓa kha iḽi shango? Ndi tshifhe waṋu wa kale mukhethwa. Ndi
nnyi we a ni takula nga zwanḓa nahone a ni rubisa, nga ḓuvha
ḽa vhumalo, na u ni ṋekedza, vhutshilo, kha Mudzimu? Tshifhe
waṋu wa kale mukhethwa.

124 “Huno zwenezwo, lavhelesani, hu na ramabindu wa munna
hafha ngomu ḓoroboni yashu. Yehova u ṱoḓa ngwana. Avho
vhanna vha mabindu ndi vhanna vha pakaho zwirengiswa. Vha
a rengisa, u vhambadza, ngauralo a vha na—a vha na, u fuwa
dzingwana. Ngauralo tshifhe o ita nḓila ine a nga kunakisa
muya wavho, u ya nga Ipfi ḽa Mudzimu, huno vha fhaṱa mabako
maṱaku nnḓa henefho. Huno vha ḓi sa munna we a rengisa dzi—
dzingwana, ngomu afha, huno vha tendela avho vhathu vhane
vha ṱoḓa u ṋekedza tshiṱhavhelo tsha tshivhi u itelamuyawavho,
ṱhoḓea ya Yehova,musi vha tshi ya nṱha u renga iyi ngwana.

125 “Zwenezwo ndi mini tshine uyu Muthu o ita musi A tshi
ya nṱha ngei? O thefula ṱafula ya tshelede, na u vha rwa nnḓa
henefho, a tshi lingedza u dzivhela muthu kha u wana u lulamisa
muya wawe na Mudzimu. Huno O ri mini nga ha uyo tshifhe
waṋu wa kale mukhethwa? ‘Ndi maḓana a mavuluvulu, nahone
vha diabolo.’” Ni amba nga ha mutshelo wa Muya? Vho Mu
fhirela, kule nga maanḓa.

126 Fhedzi ndi mini vhuṱanzi ha mutendi? Ane a ḓo fhedzi u
tenda Ipfi ḽo ṱaluswaho ḽa awara. Zwo dzulela u vha nga iyo
nḓila. Vhathu vha Zwi wana zwo ṱanganana, kha tshaka dzoṱhe
dza maitele, na vhurereli, na dinomineisheni, na pfunzo, na
zwiṅwe-vho. Fhedzi Mudzimu u a bvelela, na Ipfi Ḽawe, na u Ḽi
khwaṱhisedza u itela awara. Ndi hone vhuṱanzi.

127 Lavhelesani Khae huno ni vhone. U ri, “Arali Ndi sa iti
mishumo ya Khotsi Anga, ni songo Ntenda. Fhenḓani Maṅwalo,
Khao ni humbula u ri ni na Vhutshilo Vhu Sa Fheli; A ṱanziela
Zwine Nda vha zwone. Arali Ndi sa iti zwine Maṅwalo a amba u
ri Ndi ḓo ita, zwenezwo ni songo Ntenda.” Ni a vhona? Huno
naho zwo ralo a vho ngo zwi ḓivha. Huno nga murahu ha u
tshimbila Nae, huno afha u Ḓiṱalusa murahu ha mvuwo, na u
sumbedza uri, uri ho vha hu Ene, ngaMaṅwalo.
128 Na zwino, ni a ḓivha, ṋamusi, nga murahu ha hezwo, Yesu o
vuwa vhafuni na u bvelela kha vhathumaḓuvhani a vhufhelo.
129 Musi, vha tshi ri, miṅwahani yo fhiraho, musi tshigwada
tsha Pentekostaḽa tshi tshi thomiwa, “Ho vha hu si na tshithu sa
hetsho.” Ndi tshivhidzo tsho ṱavhanyedzesaho u aluwa shangoni,
Vhapentekostaḽa. Ndi mulaedza u ne vho vha nawo zwino lwa
miṅwaha ya fuṱhanu. Vha ri, “Zwi nga si vhe hone,” fhedzi zwo
vha hone, nga iṅwe nḓila. Vha ri, “Ho vha hu si na tshithu tsho
raloho sa Muya Mukhethwa.” Vhathu vha bvela phanḓa, vha
U ṱanganedza, u tou fana. Mudzimu o fulufhedzisa u ri U ḓo
shululela nnḓa Muya Wawe. Ni khou ya hani u u imisa, musi O
fulufhedzisa u ri U ḓo zwi ita? Vha ri, “A hu na muthu a no ḓo
zwi tenda,” fhedzi vho zwi tenda.
130 “Mudzimu u a kona kha aya matombo u vusa vhana vha
Abraham, vhane vha ḓo tenda Ipfi Ḽawe.”
131 Vho bvela phanḓa. Vha vha tshivhidzo tsha maanḓesa tshi
re kha shango. Mueni washu wa Swondaha, Mueni wa Katoḽika,
o zwi bvisela khagala, o zwi amba a si kale, u ri, “Tshivhidzo
tsha Pentekostaḽa ndi tshivhidzo tshi aluwesaho u ṱavhanya
kha madzangano oṱhe.” A ri, “Tshivhidzo tshavho tsho ṱanziela
thembuluwo dza miḽioni ṅwaha wo fhelaho, huno Pentekostaḽa
tsho vha na miḽioni dza zwigidi zwa maḓana maṱanu ṅwaha
wo fhelaho.” Izwo a zwi kateli tshanga, Roberts, na miṅwe
miṱangano vhunga iyo. Ni a vhona? Ndi avho vhane vho
dzheniswa ngomu sa—sa muraḓo. Vhaṅwe vhavho, a vha ḓivhi
hune vha ya hone, kha iyi miṱangano ya vhuivangeli. Fhedzi vha
ṅwalisa vho shandukaho vha miḽioni dza zwigidi zwa maḓana
maṱanu nga ṅwaha, zwi ṱanzielwa nga tshivhidzo tsha Katoḽika.
Ni a vhona?
132 Vha ri zwi nga si vhe hone, nahone zwino
Vhaphuresibetheriene, Methodisi, na Baphuthisi, zwi khou
ṱoḓana Nayo. Huno Vhapentekostaḽa vho pofula lwo eḓanaho
u sa vhona awara. A ni zwi ḓivhi? Nga awara ya vhusumbe,
musi vhasidzana vho eḓelaho vha tshi ri, “Iḓa, ri fheni maṅwe a
Mapfura aṋu.” Huno musi o, vha ri, “Ri tou vha na o ri eḓanaho
riṋe vhaṋe.” Huno musi vha tshi lingedza u A renga, Muhwe a
ḓa, huno vha dzhena ngomu. Khezwo-ha. Ni a vhona?
133 “Huno matsilu,” A nga amba hafhu, “thotho dza mbilu kha
u tenda zwoṱhe zwine Luṅwalo lwa amba nga nga iḽi ḓuvha; u

tenda uri itshi tshivhidzo tsha tshikhathi tsha Laodekea, u ri O
bviselwa nnḓa ha tshivhidzo, huno ngauri, ‘Ro pfuma, a ri ṱoḓi
tshithu’”?
134 “Zwo ralo, ri ḽiṅwe dzangano ḽo pfumesaho kha shango,
mutshimbilo wa Pentekostaḽa. Yawee, nṋe nṋe! Ro vha tshi
anzela u vha fhasi kha gondo ḽi sekene, fhedzi, murathu,
tshi nnḓa kha tshiṱaraṱa tsha phanḓa zwino, zwivhidzo zwa
khwiṋesa, na seminari dza khwiṋesa. Huno ri khou fhaṱa iṅwe,
ya doḽara dza miḽioni ṱhanu, henefha zwino, ni a vhona, na
tshaka dzoṱhe dza zwithu zwihulu. U pfuma!”
135 Fhedzi ndi zwenezwo hune na hangwa pfulufhedziso. Ni
thoma kha sialala. Huno ndi yone mbuno, musi A tshi ḓa u
Ḓiṱalusa, vhathu a vha na zwipfi tshoṱhe, nga pfunzo dzavho
na fiḽosofi na zwithu. Vho shandukisa yone—yone Milayo ya
Mudzimu u ya kha sialala. Ni ima na amba navho, huno a Ḽi
ṱuwi na kathihi; Ḽi a vhuya. Zwino, arali Ḽi tshi ḓa ḽo kunakiswa
vhukuma, arali muṅwe bishopho kana muṅwe muthu a tshi ḓisa
ngomu tshiṅwe tshithu nga u ralo, zwo ralo, vha—vha ḓo zwi
ṱanganedza. Fhedzi, ni a vhona, A ḽi ngo vhuya ḽa ḓa nga iyo
nḓila. Arali ḽiṅwe dzangano ḽa nga ya Khaḽo, zwi ḓo vha zwo
luga, fhedzi Ha ngo vhuya a ita hezwo.Ha ngo vhuya a zwi ita.
136 Arali O ḓa na Kafaya, huno Kafaya a ri, “Zwino, Ndi nṋe
Mesia. Ndi ene ane a tea u ḓa zwino.” Ni a vhona, vho vha vha
tshi ḓo ri, “Yawee, khotsi muhulu mukhethwa, u Mesia.” Fhedzi,
ni a vhona, izwo a zwi ṱalusi Mesia. Ndungelo dzawe—dzawe dza
vhurereli, izwo a zwi mu iti Mesia.

O vha e tshigamusi Bivhili yo ri zwi ḓoMu itaMesia.
137 Zwo to ralo hafhu ṋamusi. Hu si dzidinomineisheni dzashu,
hu si dzindaela dzashu, fhedzi zwine A RALO MAAMBA
MURENA a vha. Zwino dzhielani nzhele.
138 Zwi a fana zwino, ri wana riṋe vhaṋe nga nḓila i fanaho,
naho zwo ralo ri tenda dzindaela, dinomineisheni, na pfunzo
ya shango, na zwiṅwe-vho. Mulandu, ni a ḓivha, vhunzhi ha
zwivhidzo zwashu zwi thoma u ṱanganedza muhumbulo wa u ri
mufunziruṅwa phanḓa ha musi a tshi yak ha fulo, vha tea u vha
na ndingo ya muhumbulo nga vhaṱoli vha mihumbulo, u vhona
arali IQ yavho i nṱha lwo eḓenaho u vha mufunziruṅwa. Zwino,
izwo zwo fhambana na Luṅwalo.
139 Bivhili i amba u ri Petro o vha e munna a songo gudaho na
u sa funzea. O vha a nga si ṅwale na dzina ḽawe. Fhedzi zwo
takadza Mudzimu u mu ṋea khoṋo ya Muvhuso, ngauri o vhona
Mesia na u ḓivha vhuṱanzi Hawe, nahone a wela milenzheni
Yawe na u Mu limuwa sa Mesia. O tenda Ipfi. “Huno iwe u Petro.
Ndi ri kha iwe, iwe u Petro, huno kha iḽi tombo Ndi ḓo fhaṱa
Tshivhidzo Tshanga.” Hu si kha Petro, hu si kha Yesu, fhedzi kha
nzumbululo ya muya ya zwine A Vha zwone.

140 Tshithu tshi fanaho tshe A ita Abele. “Abele nga lutendo
o ṋekedza Mudzimu tshiṱhavhelo tshavhuḓi u fhira tsha
Kaini.” Vhatukana vhoṱhe vho ṋekedza. Vhatukana vhoṱhe
vho rabela. Vhatukana vhoṱhe vho fhaṱa aḽeṱare. Vhatukana
vhoṱhe vho renda Mudzimu muthihi. Ni a vhona? Tshiṅwe
tsho ṱanganedzwa, tshiṅwe tsha ṱanutshelwa. Ngauri, nga
nzumbululo, Abele o zwi vhona u ri a si mitshelo kana maapula
e a ri bvisela nnḓa tsimuni ya Edeni. O vha malofha. Huno a
ṋekedzamalofha, nahoneMudzimu a a ṱanganedza.
141 Huno lavhelesani kha—lavhelesani nṱha kha Moaba,
dzangano ḽihulu. Mudzimu muthihi! Henefho hu ḓa Biliamu,
mubishopho, nnḓa, u fhaṱa aḽeṱare dza sumbe u tou fana na
Isiraele o vha nadzo fhasi hangei. A vhea zwiṱhavhelo zwa
sumbe zwo kunaho, mbokoṱo, na thutha dza sumbe, u amba
nga ha u Vhuya ha Kristo. Nga mutheo, vhoṱhe vho vha vhe
kha ngoho. Fhedzi lavhelesani fhasi hafha kha itshi tshigwada
tsha maravhele tshi tendelekaho, vha nga si vhuye vha pfuka
nga mudavhini. Mufunzi wawe u ofha u ri vha ḓo vha na luṅwe
lushaka lwa mvuseledzo nṱha ngei, ngauralo vha nga si vha
tendele vha tshi fhira ngaho. Kha gondo ḽavho ḽa u ya kha shango
ḽa pfulufhedziso, navho-vho, huno ha nga tendeli mukomana
wawe, Isiraele, u pfuka ngaho. Ndi ngoho. O…
142 Tshe Biliamu a kundelwa u tshi vhona ndi iḽo Tombo ḽo
rwiwaho na iyo ṋowa ya tsimbi yo swaho, u zhamba ha Khosi
ngomi gammbani. Vha kundelwa u vhona uho u ṱaluswa ha
Mudzimu vhukati havho. Vhoṱhe vha na vhaporofita; Biliamu
nṱha ngei, naMushe fhasi ngeno. FhedziMushe o ṱaluswa na Ipfi.
Ndi yone phambano. Vhoṱhe vhareri vhahulwane, fhedzi uyu
munna o vha o ṱaluswa na Ipfi. O vha e si muhulu, wa lushaka,
vhunga uyo o vha zwone. Fhedzi o ṱaluswa na Ipfi, na u vha na
vhuṱanzi Haḽo. Amen.
143 Ndi tshigwada tshi tendaho vhukuma; Kristo na riṋe; Kristo
kha riṋe. “Hu si kale shango a ḽi tsha ḓo Mmbona; naho zwo ralo
inwi ni ḓo Mmbona, ngauri Ndi ḓo vha na inwi, na kha inwi, u
swikamugumoni wa shango.” Dzhielani nzhele.
144 Zwino elelwani, nga u ṱavhanya. Vho kundelwa u zwi vhona.
Hai, a vho ngo zwi pfesesa, u ri zwi nga vha hani. Huno
Ipfi ḽo fulufhedziswaho ḽo vha ḽi ḽa tshikhathi tshavho. O vha
a iyo pfulufhedziso yo vuledzeaho, huno naho zwo ralo vho
kundelwa u zwi vhona, tshiga vhukuma tsha muporofita wa
ngoho. Dzhielani nzhele zwe A ita. Huno vho…Zwino dzhielani
nzhele. Vha dzhena nga u ṱavhanya…
145 A ri, “Inwi, u vha mutsinda, nahone u sa ḓivhi uyo Yesu
wa Nazaretha, Muporofita kha mishumo, mihulu phanḓa ha
Mudzimu na vhathu? Ri a tenda na u ḓivha u ri O vha e
Muporofita.” Mu lavheleseni, nga u ṱavhanya musi vha tshi
Mu ṱalusa.

146 A dzulela u vhudzisa, “Zwifhio, izwi zwithu zwo bvelelaho?
Zwifhio, ndi zwifhio zwo iteaho?”
147 A ri, “Yesu wa Nazaretha, Muporofita, muhulu phanḓa ha
Mudzimu na muthu. Huno ro tenda u ri U ḓo vha Ene Ane a ḓo
ḓisa phuluso kha Isiraele.”
148 Huno nga u ṱavhanya vha tshi to Mu vhila sa Muporofita,
lavhelesani, nga u ṱavhannya A dzhena kha Ipfi. Ndi—ndi tshiga
vhukuma tsha muporofita wa ngoho. Muporofita wa vhukuma
u ya kha Ipfi, tshifhinga tshoṱhe, ngauri Ipfi ḽa Murena ḽi ḓa
khaMuporofita. Ni a vhona? Huno u ya kha…Huno lavhelesani
zwe A ita. Vho Mu vhudza u ri vha Mu tenda u vha Muporofita.
Zwino, zwi a kombetshedza, u vha muporofita, u Ḓiṱalusa na
Ipfi, amen, ngauri Ipfi ḽi anzela u ḓa khamuporofita.
149 Dokotela wa kale Davis o dzula hafha, lavhelesani; u fhio,
a thi ḓivhi u ri u hone kana hai. Ndi humbula u ri u fhasi
hafha Florida, huṅwe fhethu, vho mmbudza. Dr. Davis, arali ni
fhano, ndi ene we a nyodeina kha tshivhidzo tsha Missionary
Baphuthisi. Ro vha ri tshi anzela u ṱaṱa kha Luṅwalo. Huno
a ri, uyo, “Yohane Mulovhedzi o lovhedza Yesu, u thoma…
Kana, Yesu o lovhedza Yohane, u thoma, ngauri Yohane ha ngo
lovhedzwa. Huno o vha a tshi rera ndovhedzo, huno ho vha hu si
na muthu o eḓanwaho u mulovhedza, ngauralo Yesu o lovhedza
Yohane,” a ri, zwo ralo, “A zwi litsha zwa vha nga u ralo.” Zwo
ralo, thi ngo kona u wana hezwo ngomu muhumbuloni wanga, O
zwi ita hani. Thi ngo kona u wana Luṅwalo.
150 Ḽiṅwe ḓuvhamusi ro vha ri roṱhe, hunoMuruṅwawaMurena
o vha e hone, A zwi dzumbululela kha nṋe.
151 Ni a vhona, zwino, lavhelesani. Yesu o vha e Ipfi; Yohane
o vha e muporofita. Hu na vhavhili vhahulwanesa kha ḽifhasi;
Mudzimu na muporofita Wawe. Huno Ipfi ḽo vha ḽi Mudzimu
huno ḽi ḓo ḓi dzulela u vha, kha Ipfi, u ḓa kha muporofita.
Huno Yohane o vha e muporofita. Huno fhano hu ḓa Ipfi ḽi tshi
khou tshimbila nnḓa kha maḓi, u ḓa kha muporofita. Ipfi ḽi ḓa
kha muporofita, kha maḓi. Amen. Ndi pfa ndi wa vhurereli.
Ipfi zwa vhukuma ḽi ḓa kha muporofita. Huno hafha O vha e
hone, Ipfi kha tshivhumbeo tshi tshilaho; huno hafha ho vha hu
muporofita; o ima khamaḓi. Huno Ipfi ḽa ḓa khamuporofita. Ndi
a vhonamaṱo avho vhunga vho ṱanga nga tshavho.
152 Yohane a lavhelesa nṱha, a vhonamaṱaḓulu o vulea, iḽo ḽiivha
ḽi tshi tsa fhasi vhunga mapapa a mulilo a tshi ḓa Khaḽo. Ipfi ḽa
bva Khaḽo, ḽa ri, “Uyu ndi Murwa mufunwa Wanga ane Khae
Nda takalela u dzula.”
153 Musi Yohane o lavhelesa, a vhona itsho Tshedza Khae,
tshiṅwe na tshiṅwe tshine tsho vha tshone. U thoma, musi
o tshimbila kha khunzikhunzi, a ri, “Vhonani Ngwana ya
Mudzimu ine ya ṱusa zwivhi zwa shango.”

154 O vha o nyanyulea zwa vhukuma, u tenda vhukuma, a ri, “Hu
na Muthihi o imaho vhukati haṋu, Ane zwawe zwienda ndi si
eḓanwe nga u vhofholola. U ḓo lovhedza nga Muya Mukhethwa
na Mulilo.” O ḓivha u ri U tea u ḓa nga maḓuvha awe, ngauri
O vha a ene a no khou Mu rangela phanḓa. A ri, “Huna Muṅwe
vhukati haṋu zwino, Ane ni si mu ḓivhe. Fhedzi ndi ḓoMu ḓivha,
ḽiṅwe ḽa haya maḓuvha, musi ndi tshi vhona itsho tshiga tshi
Mu ṱalusa.”

Zwenezwo Yesu a bvele nnḓa, ḽiṅwe ḓuvha.
155 A ri, “Hu na Ngwana ya Mudzimu i ṱusaho zwivhi zwa
shango.”
156 Yesu a tshimbila, Ipfi, u ya kha muporofita, maḓini. Yohane
a lavhelesa Khae, kha u ḓiṱukufhadza. A ri, “Ndi na ṱhoḓea yau
u lovhedza nga Iwe. Mulndu Iwe u tshi ḓa kha nṋe?”
157 Lavhelesani hezwi zwino, Ipfi na muporofita, vhe vhoṱhe.
Ni a vhona, muporofita u ḓo tea u ḓivha Ipfi, ngauri Ipfi ḽo
vhonadzwa kha muporofita. Zwino afha tshiporofito tshawe
tsho vuledzea, u ḓo “ḓivhadzaMesia.” Huno afha ndi muporofita
na Ipfi, vhe vhoṱhe.
158 Huno a ri, “Ndi na ṱhoḓea ya u lovhedzwa nga Iwe. Huno
mulandu Iwe u tshi ḓa kha nṋe?”
159 Yesu a mu lavhelesa kha tshifhaṱuwo, nahone a ri, “Zwi
litshe zwi vhe nga u ralo, ngauri izwo zwi vha kha riṋe, zwi
ri kombetshedza, zwi vha kha riṋe, u vuledza u luga hoṱhe.”
Huno musi a tshi Mu lovhedza, sedzani, ho vha hu mini?
Yesu o ri, “Sa muporofita, u ya ḓivha uri Ndi Tshiṱhavhelo,
nahone Tshiṱhavhelo tshi tea u ṱanzwiwa phanḓa ha musi
Tshi tshiṋekedzwa.” Amen. Amen. Ngauralo, Ipfi ḽi ḓa kha
muporofita, tshifhinga tshoṱhe. Zwa vhukuma. Huno A mu
tendela.

Ha pfi, “Zwo tou ralo kokotolo.”
160 “Zwi vha kha riṋe uri ri vuledze u luga hoṱhe. Ndi
Tshiṱhavhelo. Ndi tea u ṱanzwiwa. Ndi zwone. U na ṱhoḓea ya
u lovhedzwa. Amen. Fhedzi zwi tendele u vha nga u ralo, ngauri
izwi zwi vha kha inwi na Nṋe, uri ri vuledze u luga hoṱhe.”
Haḽeḽuya!
161 Vhanna na vhafumakadzi, zwi vha kha riṋe, sa vhathu
Vhapentekostaḽa na Mulaedza wa Mudzimu, uri ri vuledze u
luga hoṱhe, na u tenda Khae. Zwi vha kha riṋe uri ri vuledze
u luga hoṱhe.
162 Dzhielani nzhele, musi, Muporofita, zwenezwo A ya thwii
kha Ipfi. Musi vha tshi ri, “Yesu wa Nazaretha o vha e
Muporofita, muhulu kha mishumo phanḓa ha Mudzimu na
vhathu.” Zwenezwo, arali O vha e Muporofita, o ṱaluswaho,
zwenezwo A ya murahu huno a dzhia maipfi eneo ane vha vhila
ngao uri Ndi ene. Ni songo fhirwa nga hezwi. U dzhia zwine vha



HUNO MUSI MAṰO AVHO O NO BONYOLOSWA, VHA MU ḒIVHA 25

Mu vhidza u vha zwone, u dzhia Ipfi ḽo ṅwaliwaho na u ṱalusa
Ene-muṋe u vha hezwo, huno naho zwo ralo vha si zwi wane. A
vho ngo zwi pfesesa. Naho zwo ralo, vho Mu vhidza Muporofita;
huno hafha O vha e hone, Muporofita. Huno A ya thwii kha Ipfi,
nahone a dzhia Ipfi a ṱalusa vhushumeli HaweEne-muṋe.
163 Huno vha ri, “Ndi—ndi funzo yavhuḓi, ndi zwone. Mbilu
dzashu dzo swa ngomu hashu.” Zwo vha zwi hezwo. Fhedzi zwo
vha hezwo.
164 Ndi a mangala arali ri tshi nga ita itsho tshithu tshi fanaho?
Zwo ṅwaliwa u ri ri ḓo ralo, ndi zwone, ngauralo ri ḓo ralo.
Dzhielani nzhele.
165 Yawee, tshiga-ḓe tsha muporofita wa ngoho, u dzulela thwii
kha Ipfi! Naho, vha sa ḓo Ḽi pfesesa. O vha…Pfunzo Yawe yo
vha i khulu nga maanḓa.
166 Huno, nṋe nṋe, yawe, nṋe nṋe, ndi gai hune itsho tshifhinga
tsha ya? Nga miniti ya malo, tshifhinga tsha u balangana.
Dzhielani nzhele. Ndi nga si pfesese hune miniti ya fuiṋaṱhanu
ya ya nga u ṱavhanya.
167 Dzhielani nzhele. Lavhelesani hafha. Naho vho vha vha sa
pfesesi, naho ni sa ḓo kona, fhedzi ndi khou to humbela itani
zwe vha ita. Vho Mu ramba u ḓa ngomu. Vha ri, “Dzhenani
ngomu. Ḓu—ḓuvha ḽo no kovhela. Dzhena ngomu.” Ndi zwezwo.
Ndi zwezwo. Ndi zwenezwo, huno zwenezwo fhedzi, A nga ḓi ita
uri a ḓivhee Ene-muṋe,musi ni tshiMu ramba u ḓa ngomu.
168 Ni ri, “A tshi zwi pfesesi. Ndo zwi pfa zwi tshi ṱalutshedzwa
nga Ipfi, uri izwo zwithu zwi tea u itea hani kha ḽino ḓuvha,
fhedzi ndi—ndi—ndi—ndi nga si zwi pfesese.”
169 Fhedzi, naho zwo ralo, Mu rambeni. Irani, “Dzhena ngomu,
Murena Yesu.” Mulandu ni sa zwi iti zwino, ni a vhona, “Dzhena
ngomu”?
170 Hani, dzhielani nzhele zwino, murahu ha musi vho amba. A
ita vhunga O vha a khou ya u bvela phanḓa na u vha ṱutshela. A
nga ḓi ita nga iyo nḓila na kha inwi. Fhedzi A nga si ralo, arali ni
tshi ḓo Mu ramba. A ri, a ṱuwa, u ya phanḓa, vhunga U ḓo bvela
phanḓa. Huno vha ri, “Madekwana ano, ḓuvha ḽo no kovhela,
zwino Iwe iḓa huno u dzula na riṋe.”
171 Ngauralo A rembuluwa u mona, a ri, “Zwo luga, Ndi ḓo
dzhena ngomu.” Ngauralo, A dzhena ngomu. Zwino, ndi tshone
tshithu tsha ndeme.
172 Naho ni sa ḓo pfesesa Ipfi; inwi, zwo dzi—dzivhafhala kana
tshiṅwe tshithu-vho. A ni Ḽi pfesesi. Ni vho ḓalaho dzindaela
dzo fhambanaho. Huno uyu amba izwi, na izwi na zwiḽa. Huno
muhumbulo waṋu u ṱungufhadzaho, ngauralo a ni ḓivhi tshine
na humbula. Ndi ḓo ni vhudza tshe na ita. Edzonu ita vhunga
zwe vha ita. Ni ri, “Iḓa ngomu, Murena, huno u dzule na nṋe

madekwana ano. U Ḓo ralo? Edzou ḓa ngomu huno u dzule na
nṋe zwino.”
173 Huno musi O dzhena nga ngomu, vha vala vothi. Dzhielani
nzhele uri O zwi itisa hani zwino.
174 Dzhielani nzhele uri O itisa hani u ri Ene-muṋe a ḓivhiwe
khavho, nga murahu ha musi u reriwa ha Ipfi hu songo shuma,
Ipfi ḽo reriwaho na Ipfi ḽo ṱaluswaho. Huno vha Mu vhila u vha
Muporofita. Nahone vha vhila u vha vhafunziwa Vhawe. Huno
A amba navho, ḓuvha ḽoṱhe, huno vha ḓi dzula vha songo zwi
wana nga Ipfi ḽo reriwaho. Hai, muṋe wanga. A vho ngo zwi
wana. Fhedzi luthihi nga ngomu, luthihi vha tshi dzhena nga
ngomu, A bonyolosa maṱo avho kha uri Ene u Nnyi. A bonyolosa
maṱo avho.
175 O zwi ita hani? Nga u ita tshiṅwe tshithu u tou fana na tshe
A ita phanḓa ha musi A tshi vhambiwa. A bonyolosa maṱo avho,
na u Mu vhona a tshi ita tshiṅwe tshithu tshe vha Mu vhona a
tshi ita, nahone ndi Ene—Ene fhedzi a zwi itaho.
176 O fhambana u bva kha vhaṅwe vhanna vhoṱhe. Na vhuya na
Mu vhona luthihi, a hu na—a hu na…A hu na muthu ane a nga
ita zwine A ita. Ni a vhona? Huno a vha zwi iti nga nḓila ine A
zwi ita ngayo. Huno O dzulela u zwi ita nga iyo nḓila, nahone Ha
shanduki. Huno Vhaheberu ya vhu13:8 ndi yone, “Ha shanduki
mulovha, ṋamusi, na lini na lini.”
177 Luthihi nga ngomu, luthihi A tshi dzhena nga ngomu havho,
zwenezwo A Ḓiṱalusa nga u ita tshiṅwe tshithu tshine O…
vhunga A tshi anzela u ita.
178 Zwi fanaho na zwe A itela mufumakadzi tshisimani.
Dzhielani nzhele. Henefho u a ḓa, u ḓihudza nga maanḓa,
mufumakadzi muṱuku wa kale wa phongwe. Nga khonadzeo
ṅwana a ṱungufhadzaho o ṱanutshelwa nnḓa tshiṱaraṱani, u
tshila nga nḓila iṅwe na iṅwe. Fhedzi henefho ngomu mbiluni
yawe o vha a nambeu yo dzulaho yo tiwa yo eḓela henefho.
179 Huno vhone vhotshifhe na zwithu zwoṱhe henefho hoṱhe, vho
vha—vho vha vho funzea, mu—muhumbulo. [A hu na tshithu kha
theiphi—Mudz.]…tsha u tou thoma. O amba nga u ralo.
180 Fhedzi uyu mufumakadzi muṱuku, vhutshilo hawe hoṱhe ho
vha hu swiswi. Fhasi hafha ho vha hu na tshedzanyana, fhedzi
fhasi ngomu henefho hu nambeu yo lindelaho. Ni a vhona? Huno
vhunga tshedza tshi rwambeu ya hanya, i ḓo tshila.
181 Ngauralo, hafha u ya ḓa nṱha. Khaṅwe o vha o lenga kha
mushumowawe. O vha a nga si ḓe na vhafumakadzi vhoṱhe, naho
zwo ralo. O, khaṅwe mufumakadzi wavhuḓi muṱuku, o hwala
nkho ya maḓi nga mashaḓa awe. Huno a ya nṱha henefho huno a
thoma u i tsitsela fhasi kha…tshisima. A pfa uyu Munna a tshi
ri, “Mphemaḓi.” A bvela phanḓa na u amba nae.

Huno A ri, “Tshimbila uyo dzhia munna wau huno u ḓe
hafha.”
182 Zwino, ni a vhona, fhasi, o zwi ḓivha u ri tsho vha tshi tshiga
tsha Mesia. A ri Khae, “A thi na munna.”
183 A ri, “Ndi zwone. U na vhaṱanu. Ane wa vha nae zwino a si
munna wau.”
184 A ri, “Muṋe wanga, ndi a vhona u ri U muporofita. Ro vha
ri si na muporofita lwa miṅwaha ya maḓana. Ndi a vhona uri U
muporofita. Zwino, ri a zwi ḓivha uri ro lindela Kristo, Mesia
muḓodzwa. Huno musi A tshi ḓa, ndi zwine A ḓo vha zwone
kokotolo.”

Zwino lavhelesani. A ri, “Ndi Ene, ane a khou amba na iwe.”
185 Ḓoroboni a si u ḽa. O vha a si na ndugelo ya u ita hezwo, u ya
nga milayo yavho. Mufumakadzi wa ulwo lushaka, munna o vha
a nga si mu thetshelese. Fhedzi lingedzani u mu imisa? Vhunga
nnḓa kha mulilo, nga ḓuvha ḽa muya. Hafha u ya dzhena. A ri,
“Iḓani, vhonani Munna We a mmbudza zwithu zwe nda ita. A si
Mesia uyu?”
186 Zwino elelwani, Yesu ha ngo vhuya a zwi dovholola. Ha
ngo vhuya a zwi ita nga tshiṅwe tshifhinga henefho, fhedzi
vha ri ḓorobo yoṱhe yo tenda Khae nga nṱhani ha vhuṱanzi ha
mufumakadzi. Humbulani nga hazwo. Yawee, nṋe nṋe!
187 Musi o ḓivha pfulufhedziso, zwine Mesia a ḓo vha zwone,
huno musi a tshi vhona iyo pfulufhedziso i tshi vuledzea, zwa
bonyolosa maṱo awe. Ni a vhona? O vha o valwa nga tshivhi,
fhedzi musi iyo pfulufhedziso…A ri, “Ndi…Mesia u ḓo ita
hezwo musi A tshi ḓa.”
188 A ri, “Ndi Ene.”Maṱo awe a bonyoloswa. U na Vhutshilo Vhu
Sa Fheli ngauri maṱo awe o bonyoloswa.
189 Maṱo a Petro o bonyoloswa; Nathaniele. Ro amba ngazwo
vhusiku ho fhiraho.
190 Zwo itani kha maṱo aṋu kha ano maḓuvha? Pfulufhedziso
yo vuledzea, naa zwo bonyolosa maṱo avho? Ro zwi vhona
kha Yohane Mukhethwa ya 14:12, Vhaheberu ya 13:8, Yohane
Mukhethwa ya 14:9, huno ri vhona Luka ya 17:27-28, na ayo
Maṅwalo oṱhe e a fulufhedziswa, Maleaxe ya 4, oṱhe o vuledzea
henefha phanḓa hashu, naa o ita mini kha maṱo ashu? Arali a
sa a bonyolosi, a ḓo mapofudza lwa U Ya Nga Hu Sa Fheli. A
bonyolosa vhaṅwe, a pofudza vhaṅwe. Ni a vhona? A bonyolosa
vhane o…aya maḓuvha a u fhedza, zwe A fulufhedzisa u ita.
Hezwi ndi zwe A amba, U ḓo zwi ita, “U vhuedzedza murahu
Lutendo.”
191 Yawee, vhathu vha Pentekostaḽa, phurofesa dza Muya
Mukhethwa wa Mudzimu, ngavhe Mudzimu wa Ṱaḓulu a tshi
bonyolosa—bonyolosa maṱo a vhoinwi u bva kha sialala, u ya kha
Mudzmu a tshilaho, wa pfulufhedziso ya Bivhili ine ra vhila u i

tenda, zweA ambaU ḓo zwi ita. Mbeu ya vhukololo ya Abraham,
yo vhidzelwaho nnḓa maḓuvhani a u fhedzisela, huno Yehova
u ḓo ḓa ngeno fhasi vhukati ha ṋama ya vhathu Vhawe a ite
zwithihi vhunga zwe A ita maḓuvhani a Sodoma.
192 Naa no apfa mafhungo madekwana ano, u ri hani, kha uno
muvhuso, ndo hangwa u ri ndi maḓana mangana a vhadededzi,
vhadededzi vha zwikoloni, vho lingululwa u vha vha vhudzekani
ha mbeu nthihi. Mafhungo a madekwana ano. Yawee, ḽo sina
u swika kha mudzi, tshiṅwe na tshiṅwe. Muvhuso, vha vhila u
ri, na vha ofisiri vha muvhuso, hu na u swikelela phesenthe dza
mahumimaṋa avho, vho lingululwaho, vha vhudzekani ha mbeu
nthihi. Ofisi yanga yo ḓala nga marifhi, vhomme vha khou lila,
u ri vhatukana vhavho vha kho tshila na vhaṅwe vhatukana.
Huno, ni a vhona, hu tou vha maḓuvha ane ra khou tshila khao.
Tshiṅwe na tshiṅwe!
193 Dzitshaka dzi khou kwashekana. Isiraele i khou phaphama.
U shango-haya ḽawe. Muhuyu u khou ṱuma lurere.
194 Yawee, tshivhidzo tsho eḓela kha Laodekea. Huno Yesu,
u edzisa u wana huṅwe u shumisana, huno ha koni nau zwi
ita!…?…Ni a vhona? Naho zwo ralo, na hezwi zwithu zwoṱhe
zwine Maṅwalo a amba, tshivhidzo tsho eḓela u ya phanḓa, kha
mmbete wa shango.
195 Yawee, tshivhidzo, arali ni nga si pfesese Ipfi, itanu vula
mbilu yaṋu ni vhone arali A nga si Ḓiṱaluse vhunga O zwi ita
murahu, “a sa shandukimulovha, ṋamusi, na lini na lini.”

Khari kotamise zwifhaṱuwo zwashu lwa tshifhinganyana.
196 Khotsi ashu wa Ṱaḓulu, tshiṅwe tshifhinga khaṅwe…a thi
ṱoḓi u nga ndi kho konḓisela vhathu. A thi ṱodi u nga ndi a
koṋdisa. Fhedzi, Murena, ndi mbonadzo ya muvhaḓi, “Ni nga
itisa hani u ri bulannga ḽi khwaṱhe, nga nnḓa ha musi ni tshi
ombela tshipikiri?” Zwino ndi a rabela, Mudzimu, u ri vha
pfesese u ri ndi nga kha lufuno lwa Tshikriste u ri—u ri ri edzisa
u vhorela Hezwi fhasi. Hu nga vha hu u dalelwa nga vhaṅwe
vhathu hafha, lwa tshifhinga tshau fhedzisa tshine vha ḓo vha
vho tendelwa. Hu nga vha tshifhinga tshau fhedzisa tshine ra ḓo
vhuya ra ṱangana roṱhe. Hei ḓorobo zwi nga itea i si tsha vha na
iṅwe mvuseledzo yo no fana nayo.
197 Naho zwo ralo, tshiṅwe tshifhinga, vha ḓo vha vha khou ya
phanḓa, “vha khou vha na mvuseledzo,” vha vhila nga u ralo,
hu uri tshivhidzo tsho no ḓi ṱuwa, tsho no pfuṋelwa kule, vothi.
Noaxe o vha e gungwani musi vothi ḽi tshi vala murahu hawe,
maḓuvha a sumbe ngamurahu hamusi mvula i sa athu ḓa, uri ho
vha hu si na ane anga dzhena gungwani. Shango ḽo isa phanḓa,
nga nḓila i fanaho.
198 Huno ḽiṅwe ḓuvha zwi nga ḓi vha zwithu zwithihi, vha nga
phaphama kha zwe Yesu a amba, musi vhafunziwa vha tshi ri,

“Ndi ngani vha maṅwalo vha tshi ri, ‘Eḽiasi u tea u thoma u ḓa’?”
Yesu a ri, “O no ḓa huno a ni zwi ḓivhi.”
199 Zwino zwi nga vha zwo ralo, u Vhuya, u takulwa. Ḽiṅwe ḽa
haya maḓuvha, vha ḓo dzhena Maṱhuphoni. Vha ḓo ri, “Ndo
elekenya u ri Muselwa u khou ḓo ṱuwa. Tshivhidzo tshi khou
dzhena kha maṱhupho?” Zwa vhukuma, tshivhidzo tshi khou ya
maṱhuphoni, fhedzi hu si Muselwa. “Ndi ngani izwi zwi zwone
zwi no khou thoma?”
200 Huno zwenezwo Ipfi ḽi nga vha, “O no ṱuwa. A no ngo zwi
ḓivha.” Vha ḓo vha vha khou isa phaṋda, vha tshi khou vha na
zwivhidzo, nga nḓila i fanaho.
201 Mudzimu, tendela vhathu, madekwana ano, naho vha sa
pfesesi Maṅwalo, A nga vha thai khavho, fhedzi tendela muṅwe
na muṅwe wavho a ri, “Zwenezwo, Murena Yesu, Iwe Are hone,
i ḓai ngomu u dzule na nṋe. Ndi—ndi na ṱhoḓea. Ndo vhala
kha Bivhili he mufumakadzi a kwama nguvho Yau, huno Wa
rembuluwa wa mu vhudza u ri thaidzo yawe yo vha i mini,
huno wa ri lutendo lwawe lwo mu tshidza. Huno ndi a vhala
kha Bivhili u swika afha, u ri zwino U ‘Tshifhe Muhulu ane
a nga kwamiwa nga tshipfi tsha maṱhupho ashu,’ huno u A sa
‘shanduki mulovha, ṋamusi, na lini na lini.’ Zwino iḓa mbiluni
yanga, Murena, u ndzumbululele. Naho ndo tshimbila, hafhu
ndaU funa, fhedzi a thi athu u zwi vhona zwi tshi itwa. Ngauralo
ndi a rabela,Mudzimu, uri U zwi ite kha nṋe,madekwana ano.”
202 Zwi konise kha vhathu, Khotsi. Huno ngavhe maṱo ashu
a tshi bonyoloswa, u mona na tshivhidzo, huno ri ḓo vhona a
funeaho, wavhuḓi o vuwaho Murena Yesu, ene a sa shanduki
mulovha, ṋamusi, na lini na lini. Zwi tendele. Ngavhe maṱo ashu
a tshi bonyoloswa, u itela Muvhuso wa Mudzimu, nga Dzina ḽa
Yesu Kristo. Amen.
203 Zwino, u ni litsha na bva nga tshifhinga, a thi nga vhi na
tshifhinga tshau vhidza muduba wa thabelo hafha nṱha, naho
vha tshi nga vha vha na dzi garaṱa dza thabelo. A ni tei u tou
vha nṱha hafha. Mudzimu u ḓivha muhulwane, hafha, vhunga A
huṅwe na huṅwe.
204 U, ni humbula, a re hoṱhe-hoṱhe? [Tshivhidzo tshi ri,
“Amen.”—Mudz.] Zwa vhukuma, O ralo. U hoṱhe-hoṱhe ngauri
Ndi mu ḓivha zwoṱhe. Zwino, U vhuya murahu hafhu, ngauri U,
nga u vha mu ḓivha zwoṱhe, U ḓivha zwithu zwoṱhe. Ngauralo,
zwo ralo-ha, U—Uhoṱhe hoṱhe, nga u ḓivha zwoṱhe.
205 Vhunga ipfi u tiwa, ndi ipfi ḽi si ḽavhuḓi. Ndo ḽi shumisa
miniti i si gathi yo fhiraho, huno nda ḓi gavha, ngauri ndo pfa
muya u khou vhuya murahu. Vhathu vhanzhi a vha tendi khau
tiwa. U tiwa ndi ipfi ḽi si ḽavhuḓi. Zwa vhukuma-kuma ndi u
ḓivhela-phanḓa. Mudzimu o ḓivha, phanḓa, ane a ḓo ralo na a sa
ḓo ralo, ngauralo A nga dzula o ta ngau ḓivhela-phanḓa Hawe.
Heyo ndi yone mbuno A tshi ḓivha ane a ḓo ralo na ane a sa ḓo

ralo. Ni a vhona? Ha ri…Ha, “Ha zwi funi u ri hu vhe na ane a
ḓo lovha.” Fhedzi U a ḓivha ane a ḓo lovha. Arali o vha A si ngo
ralo, zwenezwoO vha a si Mudzimu. U tea u vhamukona-zwoṱhe
u fana na musi a—a a re hoṱhe-hoṱhe; ni a vhona, a no ḓivha
zwoṱhe, a re hoṱhe-hoṱhe, mukona-zwoṱhe, a si na magumo. Ha
na magumo. Arali A so ngo ralo, Ha Mudzimu. Ngauralo U
ḓivha zwithu zwoṱhe, ngauralo-ha A nga amba magumo u bva
mathomoni, ngauri U Ipfi.
206 Zwino, ndi tou vha mutsinda o fhelelaho. A thi vhoni muthu
hafha ane nda mu ḓivha, nga nnḓa arali hu hoyu mutukana
hafha. Arali ndi tshi ḓivha uyu mutukana, a ni anzeli u vha
na ndevu khulu kana tshiṅwe tshithu tsha u ralo, no ambara,
tshifhingani tsha kale? Ndi funa u ni vhudza nga hazwo, musi
ndo—ndo humbula u ri ndi nnyi, muthu o dzulaho phanḓa hafha.
Nga nnḓa ha hezwo, a thi vhoni muthu ane nda mu ḓivha. Ndi
nga si vhone muthihi nnḓa hafho. Zwo sokou itea nda lavhelesa.
Mutukana o dzula hafho, a tshi khou lila, miniti i si gathi yo
fhiraho, a tshi vhuluṱa maṱo awe. Nda elekanya, “U vhonala sa
uyo muthu muṱuku a fanaho na we nda vha na muvhudzisano
wa tshiphiri nae tshiṅwe tshifhinga.” Huno a thi ḓivhi hune a
bva hone. Ndo tou limuwa tshifhaṱuwo tshawe. A thi ngo…Ni
a vhona? Fhedzi ndi ene muthu ane nda mu ḓivha ngomu afha
zwino. Zwo luga.
207 Zwino naa ni nga tou vula mbilu yaṋu vhunga izwi? Ndi
vhangana vhaṋu vha ṱoḓa-ho Mudzimu? Imiselani nṱha tshanḓa
tshaṋu, ni ri, “Ndi a ṱhoḓea. Ndi kha u ṱoḓa.” A thi ḓivhi u ri ni
nnyi. Itanu imisela nṱha tshanḓa tshaṋu. Huno ndo vhona.
208 Zwino ngavheMudzimuwa Ṱaḓulu,We a vusaMurwaWawe,
Yesu Kristo, We nga Ipfi Ḽawe ḽo ṅwaliwaho ndi khou lingedza,
nga tshifhiwa tsha Muya, u ṱalusa Vhuhone Hawe phanḓa ha
avha vhathu, u itela vhugala havho, ngavhe A tshi rumela
Muya Mukhethwa kha nṋe. Vhunga, nga itshi tshifhiwa, ndo ḓi
vhofholola, u vha…u ṱalusa Yesu Kristo kha ṋama ya muthu,
vhunga Mudzimu o ṱaluswa kha ṋama ya muthu nga misi ya
Sodoma, u vuledza mishumo Yawe. Ngavhe A tshi zwi tendela
nga Dzina ḽa Yesu Kristo.
209 Zwino nga u ṱhompha, muṅwe na muṅwe, zwino thomani
u rabela ngomu mbiluni yaṋu, “Murena Yesu, ndi khou ya u
vula mbilu yanga. Huno dzhena ngomu. Huno ntendele u vala
u sa tenda hanga hoṱhe, nga nnḓa. Zwenezwo ita uri zwi ḓivhee
kha nṋe, zwithu zwe Wa ita phanḓa ha musi U tshi vhambiwa,
zwenezwo ndi ḓo ḓivha u ri Wo vuwa vhafuni.”
210 Zwino Ḽi nga si fare muṅwe na muṅwe waṋu. Ndi zwone
kokotolo. Fhedzi vhaṅwe vhaṋu, a hu na u tima-tima, vhane
Ḽa ḓo fara. Huno arali Ḽo fara muṅwe, u tou fana na uyo
mufumakadzi nnḓa hafho, riṋe vhaṅwe roṱhe (vhathu kha
Sychar) a zwo ngo tea u thoma zwa itwa khavho. Vho zwi

tenda. Huno arali muṅwe muthu, mufumakadzi muthihi, munna
muthihi, mutukanamuthihi, ṅwanamuthihi, uyo ane a vha ene, a
nga ṱaluswa nga iyo nḓila; arali avho vhathumurahu afho, vhane
a vho ngo Mu vhona, nahone ro funzwa khazwo, zwa vhukuma
ri tea u tenda. Izwo ndi zwone, vhafunwa? Naa zwi pfala zwi tshi
pfesesea kha inwi noṱhe? [Vhashumeli vha ri, “Amen.”—Mudz.]
Zwa vhukuma.
211 Zwi a konḓa musi ni tshi rera vhunga hezwo, zwenezwo
hu ḓa…Ni a vhona, ndi zwifhiwa zwivhili zwo fhambanaho.
Tshithihi tshi a amba; tshiṅwe tshithihi tshi a vhona.
212 Zwino ni tou tenda nga mbiliu yaṋu yoṱhe. Ni songo tima-
tima. Ni songo tima-tima. Edzonu vha na lutendo khaMudzimu.
Kha ri thome u lavhelesa kha iḽi sia hoṱhe hafha huṅwe fhethu.
Muṅwe muthu kha tou lavhelesa. Ni ḓo tea u ima u mona
henefho, tshaka dzoṱhe dza u tenda. Ni songo puṱedza khalwo;
ni a vhona, ni to fhufha hoṱhe nṱha halwo. Zwo tou ralo. Zwi nga
tshipiḓa tshaṋu. Ni a vhona? Itanu ḓigeḓa inwi muṋe, ni ri, “Zwo
ralo, ngoho, ndi Ipfi. Ndi a Ḽi tenda. Uyomuṱuku, muthuwa kale
nṱha afho ha nḓivhi. Fhedzi ndi a ḓivha Yesu. O amba Ngoho nga
ha Ipfi, huno ndi a ḽi tenda.” Edzonu zwi ita vhunga hezwo, ni ri,
“Ndi a lwala na ṱhoḓea, huno ndi na ṱhoḓea.”Ndi nga si u fhodze,
huno itshi a tshi fhodzi, fhedzi tshi tou ṱalusa.
213 A zwi mangadzi inwi vhathu ni tshi humbulela. Ni tou—ni
tou vhona fhedzi u kwama huthihi fhedzi Haḽo hafha. Ḽi amba
zwine zwa ḓo itea, nahone ndi nnyi a no ḓo ralo, hune ngafhi, na
zwoṱhe nga hazwo. Huno a hu athu vha na tshiṅwe tshifhinga,
A ḽi athu kundelwa nga tshiṅwe tshifhinga, nga tshifhinga tsha
zwigidi zwa fumi, u mona na shango. Ndi vhangana vho no Ḽi
tevhelaho, nahone vha a ḓivha u ri Ndi ngoho. Imisani tshanḓa
tshaṋu. [Tshivhidzo tshi ri, “Amen.”—Mudz.] Ni a vhona? Zwo
ralo, nṋe nṋe! Ni a vhona? Na khathihi…Ḽi, Ḽi nga si vhe
tshiṅwe tshithu-vho fhedzi Mudzimu, huno uho u khunyelela,
ni a vhona, ngauri ndi pfulufhedziso Yawe. Ḽi nga si kundelwe.
Zwino, A nga si…
214 Iḽo ḽi nga si ni fhodze, ngauri O no ḓi zwi ita hezwo. U khou
to ṱalusa u ri U fhano u vhulunga iyo pfulufhedziso. Zwino,
arali O vhulunga iyo pfulufhedziso, U vhulunga pfulufhedziso
ya phodzo. Ndi zwone, vhakomana? [Vhashumeli vha ri,
“Amen.”—Mudz.] U vhulunga pfulufhedziso Yawe ya phodzo
arali O vhulunga iyo pfulufhedziso. Ndi tshiga tshi na vhuṱanzi.
215 Mini-ha arali muṅwe muthu o vha a fhano kha wiḽitshea,
huno nda vha topola, i nga vha tsumbo yavhuḓi ya muhumbulo,
kana tshiṅwe tshithu tshiṱuku tshine tsha nga ita uyo muthu u ri
a tshimbile. Fhedzi a zwi ṱalukanyi ngelekanyo ngomu mbiluni.
Ni a vhona? Ndi tshithu tshithihi tsha vhukuma. U ḓivha tshe
na ita, ni nnyi, na zwoṱhe nga ha inwi, izwo zwi dzhia Mudzimu,
fhedzi, u vha o khunyelelaho tshifhinga tshoṱhe.

216 Afha, ndi—ndi tama—ndi tama ndi tshi nga ṱalutshedza
hezwi. A hu na ṱhoḓea ya u ri nṋe ndi lingedze u zwi ṱalutshedza.
Ni nga si zwi ite.
217 Fhedzi zwino, arali nda lingedza u amba iḽi ipfi, tshiṅwe
tshithu ngomu hanga tshine tsho shandukela kha ḽiṅwe sia.
Ni a vhona? Ndo lavhelesa kha iyo Khavhu ya Mulilo ye
ya tevhela Vhaisiraele nga sogani. Ndi vhangana vho no
vhonaho tshifanyiso Tshayo? Kha ri vhone tshanḓa tshaṋu. Zwa
vhukuma. Ndo lavhelesa Khayo, henefha, u lavhelesa thwii
Khayo, tshitopana, lushaka lwa dzivha ḽa muṱaḓa mudala, i
khou mona.
218 Ndi vhona mufumakadzi a khou sudzuluwa nṱha. O dzula
henefha, iina, o lavhelesa kha nṋe. Huno o dzula henefha fhasi,
o lavhelesa kha nṋe. Huno u khou tambula. U khou rabelela
vhulwadze vhune a vha naho. Ndi vhulwadze ha malofha. Ndi
vhulwadze ha swigiri. Ndi zwone. Ndi vhoinwi noṱhe. Inwi
vhatukana vhaṱuku vhavhili no dzulaho hafho, no ndavhelesaho,
ni na vhulwadze ha swigiri. Ni a vhona?
219 Zwino, ndi mini itsho? Wo vha u tshi khou humbula nga
hatsho, a si iwe, u tshi khou lingedza u vula mbilu yau? Ndo u
vhona u tshi khou dzhena ngomu. Zwo itea kokotolo nga nḓila ye
A zwi ita phanḓa ha musi A tshivhambiwa. Zwino, a ni nḓivhi,
ni a nḓivha? Kana na muthihi waṋu u a nḓivha. Arali zwo luga,
imisani zwanḓa zwaṋu, arali ni sa nḓivhi. Zwo luga. Zwo luga.
A ni nḓivhi. Zwenezwo, hu tea u vha Ene, ngauri a thi ni ḓivhi.
Hu tea u vha Ene.
220 Arali ni tshi ḓo tou zwi tenda, nga mbilu yaṋu yoṱhe,
Mudzimu u ḓo ita uri zwi vhonale. Ni tea u zwi tenda naho.
221 Fhano, hu na munna we a hevehdza, o amba tshiṅwe tshithu
khamuṅwemuthu. O dzula henefha o lavhelesa kha nṋe, lushaka
lwa u khwaṱha, o ambara hembe tshena. Ri vhatsinda nga
tshashu, muṋe wanga. Ndi zwone? O dzula tsini haṋu. Ndi a ni
ḓivha? Hai. Ndi murahu haṋu, muṋe wanga. Hai, murahu haṋu.
Munna a na hembe tshena. Itanu dzula fhethu haṋu. Iwe, u a
tenda. Munna a na hembe tshena. Arali Mudzimu…Ndi iwe.
Ee. U lavhelesa u mona. Arali Mudzimu a mbudza u ri thaidzo
ndimini, naa u a tenda u ri U ḓo u fhodza? U na thaidzo yambilu.
Arali izwo zwo luga, imisela nṱha tshanḓa tshau. Zwo luga. Wo
ṱanganedza phodzo yau?
222 Zwino, hu na munna nnḓa hafha, o imisa tshanḓa Tshawe,
huṅwe fhethu ngomu hafha. Ndi ngomu kha iyi ṱhukhu…U, u a
tenda u ri nṋe ndi muḓinḓa wa Mudzimu, muporofita Wawe? U
ya tenda? U tambula-vho nga thaidzo ya mbilu. U na vhulwadze
ha marambo, na iwe-vho. Ndi mufumakadzi wau o dzulaho tsini
hau, na ene u tambudzwa nga vhulwadze ha marambo. Na ene
u na u dzunguluwa-vho. Arali zwi zwone, imisela nṱha tshanḓa
tshau. Ndi zwone. Naa u ya tenda u ri ndi nga u vhudza u ri u

nnyi? Vhokhotsi na Vho-mme. Jones, ni nga tenda, tendani zwino
nahone ni fhole.
223 Tendani nga mbilu yaṋu yoṱhe. Ndi mutsinda kha inwi.
Ivhani na lutendo kha Mudzimu. Ni songo tima-tima. Edzonu
tenda.
224 Hafha ho dzula munna, lushaka lwa ṱhoho ya mmvi, o
dzula henefha magumoni, u na gamu kha mavhudzi awe, nga
thungo. Hu na itsho Tshedza tsho imaho nga thungo hau,
muṋe wanga!…?…Ua ntenda u vha muporofita waMudzimu,
muḓinḓa Wawe? U a tenda u ri uyo mphigela u khou ya u
ṱutshela, nahone u ḓo fhola? U a ralo? Imisela nṱha tshanḓa
tshau. Zwino, ndi tou vha mutsinda vhukuma. Ndi zwine wa
khou rabelela.
225 Munna a tevhelaho, o imisela tshanḓa tshawe nṱha, nae-vho,
ngauri u a tenda. Zwo ralo, mini…Ha na muṅwe mphigela,
fhedzi u na vhulwadze ha marambo. Ndi zwone. Ndi zwone.
Dzungudzani tshanḓa tshaṋu, muṋe wanga. Ndi zwone. Zwino,
u a tenda?Mudzimuuḓomu fha itsho tshilidzi, u vha na lutendo.
226 Uyu mufumakadzi muṱuku o dzulaho henefha kha magumo.
Ni a tenda, mufumakadzi, tenda nga mbilu yaṋu yoṱhe? Uh-huh.
Ni a tenda u ri iyo iyo thaidzo ya thumbu i khou ya u ni ṱutshela?
Ni a ralo? Ni na muhwalo kha mbilu yaṋu, a ni ngo ralo? Ndi
ṅwananyana wau. Haho fhano. U a tenda u ri ndi ḓo u vhudza u
ri u dzula gai? U dzula California. U na murunzi mutswu khae.
U khou ya u fa arali tshiṅwe tshithu tsha sa itea nga hazwo,
ngauri o tsirwa nga pfuko. Arali zwi zwone, imisela tshanḓa
tshau nṱha. U a tenda u ri ndi nga u vhudza u ri u nnyi, nga thuso
ya Mudzimu? Yesu o vhudza Simoni u ri o vha a nnyi. Izwo ndi
zwone? Vho-Mme. Ackerman. Ndi zwone. Imisela tshanḓa tshau
nṱha. Uh-huh. Ndi zwone.
227 Mufumakadzi muṱuku wa mufunziruṅwa o dzulaho hafho
tsini hau, u khou vhilahela nga ha tshiṅwe tshithu, nae-vho. Ndi
zwone. U rabelisa khonani, zwoṱhe zwi tsitsela fhasi, iwe muṋe.
Izwo ndi zwone? Huno iwe u mufunziruṅwa? Tendai nga mbilu
yau yoṱhe. A thi u ḓivhi, a thi athu u vhona. Fhedzi ndi ngoho.
228 Mufumakadzi o dzulaho murahu hau, mavhudzi a mmvi, na
thaidzo ya thumbuni. U a tenda u ri Mudzimu u ḓo u fhodza kha
izwo? U na hezwo, na iwe-vho.
229 Naa u a tenda nga mbilu yaṋu yoṱhe? [Tshivhidzo tshi ri,
“Amen.”—Mudz.] Ni a vhona? Ndi mini itshi? Ndi u ṱaluswa.
Zwino, Ipfi ḽo amba ngauralo, zwino hafha U khou ḓa ngomu
mbiluni dzaṋu huno u Ḓidzumbulula u tou fana na zwe A ita. A
si izwo kokotolo zweA ita phanḓa ha u vhambiwaHawe? Imisani
tshanḓa tshaṋu. Zwenezwo, O vuwa vhafuni. Naa ni a zwi tenda?
[“Amen.”] Huno zwino arali ni kha Vhuhone Hawe ha Muya,
maṱo aṋu o bonyolowa zwino u limuwa uri Mudzimu onoyo ane
na khou ya u ima phanḓa hawe nga Ḓuvha ḽa Khaṱhulo, u fhano

vhukati haṋu zwino? Huno U ḓivha zwithu zwoṱhe zwine na
khou ya u humbula nga hazwo.

Ri nga kotamisa zwifhaṱuwo zwashu zwino?
230 Ni khou humbula nga Hae? Ni nga funa A tshi vhaMutshidzi
waṋu? Arali no ralo, ni nga ima u itela ipfi ḽa thabelo?
Inwi ni ṱoḓaho A tshi vha Mutshidzi waṋu, ro imela ipfi ḽa
thabelo. Mudzimu a ni fhaṱutshedze, muṋe wanga. Mudzimu
a fhaṱutshedze, mufumakadzi. Mudzimu a ni fhaṱutshedze,
mufumakadzi. Mudzimu a ni fhaṱutshedze. Edzonu vhona.
Zwino, ri tou ima, lwa tshifhinganyana, ngauralo u ri ndi nga ni
rabelela. Imani. “Ndi ṱoḓa uMu ṱanganedza saMutshidzi wanga.
KhaVhuhone haMuya ha Tshivhili Tshawe zwino, ndi ṱoḓa uMu
ṱanganedza sa Mutshidzi wanga.” Afho hu nga vha na vhaṅwe
vhanzhi? Ndi a tenda henefho vha hone, ngauralo arali ni tshi ḓo
ima nga milenzhe yaṋu. Mudzimu a ni fhaṱutshedze. Mudzimu a
ni fhaṱutshedze.
231 Zwi iteni zwino, ni a vhona. Ni so lindela u swikelamatshelo.
Matshelo hu nga vha u lenga. Ṋamusi Ndi Mutshidzi waṋu,
matshelo A nga vha Muhaṱuli waṋu. Ni a vhona? Ngauralo
zwino, arali A tshi khou amba na mbilu yaṋu, u tou fana vhunga
no vula mbilu yaṋu. Mudzimu a ni fhaṱutshedze, inwi. Ndi
zwone. Edzonu vha no ima. Arali ni tshi tenda nga mbilu yaṋu
yoṱhe, naa ni ḓo Mu ṱanganedza, musi ni kha Vhuhone Hawe?
Ni nga ralo? Ni nga zwi ita izwo? Ni nga Mu ṱanganedza sa
Mutshidzi waṋu?
232 Ndi a mangala, arali ni tshi na zwi ita, musi no vhea tshanḓa
tshaṋu kha mbilu yaṋu, vhunga hezwi, muṅwe na muṅwe waṋu.
Kha ri rabele. Zwino ri rabela nga nḓila yashu, “Mudzimu, ivha
wa khathutshelo kha nṋe, muitazwivhi.”
233 Huno zwenezwo musi ni tshi ita hezwo, ndi ṱoḓa inwi, kha
miniti i si gathi, u ḓa hafha nṱha na ṱanziela u ri no Mu
ṱanganedza sa Mutshidzi waṋu. “Ngauri arali ni tshi ḓo—arali
ni tshi ḓo Nnyamba phanḓa ha vhathu, Ndi ḓo mu amba phanḓa
ha Khotsi Anga na Vharuṅwa vhakhethwa. Arali na Ntshona
phanḓa ha vhathu, uyo Ndi ḓo mushona phanḓa ha Khotsi Anga
na Vharuṅwa vhakhethwa.” Zwino dzhielani nzhele, elelwani, U
ḓivha mbilu yaṋu. O zwi tikedza hezwo. U Ipfi. Zwino ndi ṱoḓa
inwi ni tshi ita hezwo, nga miniti i si gathi.

Ndi ṱoḓa inwi, zwino, u Mu ṱanaganedza, vhunga ri tshi
khou rabela.
234 Murena Yesu, musi itsho Tshedza tsho vha tshi tshi khou
sudzuluwa hoṱhe, u mona na vhathu, mabono o vha a tshi khou
vha hone hoṱhe kha vhathu. Nga u ṱavhanya, Tsha ima. Na u
vhuya murahu, huno Wa mmbudza u ita hezwi. “U pfa hu fhira
tshiṱhavhelo.”
235 Huno, Murena Yesu, kha itshi—kha itshi tshigwada tsha
vhathu, vhunzhi havho vha tenda kha Iwe zwino. Vha U

ṱanganedza sa—sa Mutshidzi wavho. Vha a tenda. Vha a zwi
ḓivha u ri ndi ngoho. Vho vha vha fhano musi zwi tshi itea, na u
ḓivha u ri Wo vuwa vhafuni, nahone U kha ḓi tshila, na u ḓivha
uri ri khou ya Khaṱhuloni, u ṱangana na Iwe kha Tshidzulo tsha
Khaṱhulo tsha Kristo. Huno ri ṱoḓa pfarelo, Murena. Wo ri, nga
Ipfi Ḽau Iwe-muṋe. Ndi ḓo ḽi topola, Khotsi, ngauralo u ri—u
ri ri ḓo ḓivha. Wo ri, “Ane a pfa Ipfi Ḽanga,” ndi ḽone kokotolo
ḽe ra vha ri tshi khou amba madekwana ano, “nahone a tenda
Khae we a Nthuma,” vha a ralo, “vha na,” tshikhathi tsha zwino,
“Vhutshilo vhu sa fheli huno vha nga si ye Khaṱhuloni, fhedzi
vho ṱahekanya u bva lufuni u ya Vhutshiloni.” Zwino, ndi Ipfi
Ḽau, Murena, u tou fana na Yohane 3:16 na Ipfi ḽoṱhe. Wo ri, “Ane
a tenda.”
236 “Ane a ḓo Nyamba,” hafhu, A ri, “phanḓa ha vhathu, Ndi mu
amba phanḓa haKhotsi Anga na Vharuṅwa vhakhethwa. Fhedzi
ane a ḓo Ntshona phanḓa ha vhathu, Ndi ḓo mu shona phanḓa
ha Khotsi Anga na Vharuṅwa vhakhethwa.”
237 Zwino, huṅwe na huṅwe kha Vhuhone ha Muya, vhunga
Wo ḓa madekwana ano, nahone ri fhano roṱhe, Vhakriste
vhatendaho, u pfa Vhuhone ha Tshivhili Tshau tshihulu, kha
vhuḓipfi vhuhulu ha vhukololo ha Vhumudzimu, kanaMudzimu
u sudzuluwa u mona, kha riṋe. A zwi mangadzi, Murena, Ḽi
pofudza maṱo a vha sa tendi vhane vha si tende Ipfi. Huno Ḽi
bonyolosa hani maṱo a avho vha no ḓo tenda!
238 Zwino, Wo bonyolosa maṱo a avha vhathu, nga u
Ḓidzumbulula khavho. Zwino, Murena, vula mbilu dza avha
vhathu na u ita vhudzulo Hau navho, Khotsi. Ndi Vhau. Ndi
vha ṋekedza kha Iwe. Ndi zwiphuga zwa Ipfi Ḽau. Ipfi Ḽau ḽo
vha vhidza, nahone Ipfi Ḽau ḽo ṱalusa khavho. Huno zwino vha a
ḓiṱalusa vhone vhaṋe, nga u ima u ṋea vhuṱanzie ha u ri vha ṱoḓa
Iwe u tshi vha hangwela zwivhi zwavho. Wo ri, “Ane a ḓa kha
Nṋe, A thi nga mu laṱi nnḓa.” Nahone maṱaḓulu na ḽifhasi zwi
ḓo fhela, fhedzi Ipfi Ḽau a ḽi nga kundelwi. Ndi Vhau, Murena.
Vha wela kha Iwe. Nga Dzina ḽa Yesu Kristo, ndi vhila muṅwe
namuṅwe. NahoneDzina Ḽau ḽi ḓo rendelwa zwone.
239 Ngavhe vha tshi vhaliwa kha Muselwa, u ya kha mvuwo.
Arali nda si tsha do vha nda amba navho, kha ḽifhasi, kana u
khaḓana navho, na u tondwa ha u vha lovhedza kha ndovhedzo
ya Vhakriste, ngavhe, Mudzimu, nga iḽo Ḓuvha musi zwo
fhela nahone ra dzula fhasi kha Tshilalelo tsha Tshimima,
ngavhe ndi na u tondwa, u lavhelesa hoṱhe kha ṱafula. Vha ri,
“Yawee, mulandu, ho vha hu fhasi Tampa, Florida, uho vhusiku,
Mukomana Branham, he nda ima.” Nda ri, “Zwino khoyu fhano
U hone. Ni a vhona, Ha shanduki.” Zwi tendele, Murena. Vha
vhulunge nga tshilidzi Tshau. Nga Dzina ḽa Yesu Kristo, ndi a
zwi humbela. Amen.

Huno ni nga dzula.

240 Lwa miniti i si gathi, ri khou ya u ni vhidza u ri ni ḓe hafha
huno u ṋea ṱhaluso kha ndingo yaṋu.
241 Zwino, inwi no imaho nga milenzhe yaṋu, inwi no imaho
musi thabelo i tshi khou bvela phanḓa, ni nga ṱanziela tshiṅwe
tshithu, u ri no ita tshithu tsho lulamaho, huno ni a tenda u ri Ndi
Murwa wa Mudzimu, nahone ni a Mu ṱanganedza sa Mutshidzi
waṋu zwino? Imiselani nṱha tshanḓa tshaṋu, ni ri, “Ndi a Mu
ṱanganedza zwino.”Mudzimu a ni fhaṱutshedze. U vhonala u nga
phesenthe dza ḓana. “Ndo Mu ṱanganedza zwino sa Mutshidzi
wanga.”
242 Zwino ḽiga ḽaṋu ḽi tevheleho ndi u ḓadzwa nga Muya
Mukhethwa. Ni na lufhera lwa hezwo, a ni ralo, mukomana,
lufhera lwa hezwo hafha? Ee, muṋe wanga. Vha ḓo ni eletshedza
zwinzhi kha hezwo.
243 Zwino, u fhedza muduba wa thabelo, kha ri…Zwino, ni
songo sudzuluwa u mona. Ni a vhona, tshifhinga tshoṱhe ni
tshi sudzuluwa, zwi khakhisa Muya wa Mudzimu. Ni a vhona?
Zwino ni songo sudzuluwa. Ndi fhano, u lenga hafhu. Vheanani
zwanḓa, huno tanu vheana zwanḓa na u rabelelana. Zwino ndi
hezwo. Ndi hezwo.Muṅwe namuṅwewaṋu ndimutendi.
244 Yawee, ee, a ni ḓi pfi zwavhuḓi? Irani, “Amen.” [Tshivhidzo
tshi ri, “Amen.”—Mudz.] A ni ḓi pfi u nga zwino u ri ni kha
Vhuhone ha Mudzimu, uho u ḓifha, tshipfi tsha u ḓiṱukufhadza?
Ngavhe mimuya yashu i sa hwalwi kule nga shango na zwithu.
Musi, tshipfi tshi ḓifhaho tshi funeaho tsha Mesia washu
muhulu, Yesu Kristo, vhukati hashu zwino kha tshivhumbeo
tsha Muya Mukhethwa. Shango a ḽi ḓivhi tshithu nga hazwo.
Fhedzi ri a Mu ḓivha. Ro Mu vhona. Ro Mu vhona a tshi ḓiṱalusa
Ene-muṋe.
245 Elelwani, nga misi ya Abraham, u ri—u ri Mudzimu o vha a
kha ṋama ya muthu, Ha ngo ya fhasi ngei Sodoma na khathihi.
Ho vha hu na vhareri vhavhili vhe vha ya fhasi ngei, fhedzi hu si
Ene. O dzula na vhanangiwa, Tshivhidzo tsho vhidzelwaho nnḓa.
Ndi zwe Mulaedza Wawe wo vha zwone. A si zwavhuḓi u ri O
ḓa kha riṋe, ṋamusi? Ri ḓi vhona riṋe vhaṋe ri tshi ṱaluswa sa
Mbeu ya vhuhosi ya Abraham. Ane, na u furalela Hawe dennde,
u vhudza zwine Sarah a khou humbula. Tshithu tshi fanaho
henefha tshi ḓa hafha madekwana ano, u ita tshithu tshi fanaho,
kha ṋama ya muthu. Yesu o ri zwi ḓo itea, “Misi ya musi Murwa
muthu o dzumbululwa.”
246 Zwino, O amba hetshi tshithu tshi tevhelaho, “Izwo zwiga
zwi ḓo tevhela avho vhane vha tenda; arali vha vhea zwanḓa kha
mulwadze, u ḓo fhola.”
247 Zwino na zwanḓa zwaṋu zwo farana, mbilu dzaṋu huthihi,
kha ri kotamise zwifhaṱuwo zwashu zwino huno ri rabelele
vhalwadze.

248 Wa tshilidzi, Khotsi ashu wa Ṱaḓulu, ri ḓisa kha Iwe avha
vhathetshelesi vho lindelaho, huno kha uvhu Vhuhone ha Muya,
O Mudzimu. A zwi mangadzi avho vhafunziwa, Kleopa na
khonani yawe, zwo vha dzhiela ḓuvha ḽoṱhe u swika Emausi.
Fhedzi, tshifhinganyana, vha vha vha murahu. Vho vha vha na
vhafunziwa vhoṱhe. A vho ngo ya u ṱaṱa nga ha vhuimo havho
kha vhurereli, fhedzi vho ḓa ngauri vho Mu vhona. Vho vha vhe
ngomu…Vho ṱanga Nae. Vho—vho Mu pfa a tshi rera, nahone
vho Mu vhona a tshi ḓiṱalusa Ene-muṋe, u ri O vha a Kristo o
vuwaho.
249 Iwe u Ipfi. Ipfi ḽo reriwa. Ipfi ḽo vhonadzwa. “Ipfi ḽi—ḽi
ṱalukanya ngelekanyo dzi re mbiluni.” Ḽi amba nga u ralo. Huno
ri na ngoho vhunga vho ralo, Murena, u tou vha na ngoho vhunga
vho na nayo. Ri vhona tshiga tshamvuwo, huno ri a zwi ḓivha u ri
ndi ṱhaluso Yau ya uḒidzumbulula, vhunga Tshivhidzo Tshau na
Ipfi zwi tshithihi, ngauri munna na mufumakadzi ndi vhathihi.
Muselwa na Ipfi vha vha vhathihi.
250 O Mudzimu, musi ri tshi Ḽi vhona vhukati hashu, ri takala
hani Khaḽo; na u vhona zwiṱaluli zwi fanaho, tshifanyiso tshi
fanaho tsho dzhiiwa, nga lwa tshisaintsi.
251 Muruṅwa wa Murena, we a bvisa Isiraele nnḓa kha Egipita
nahone a vha vhea kha shango ḽa pfulufhedziso, “o vha o itwa
ṋama huno a dzula kha riṋe,” u takulelwa Nṱha. A ri, “Ndi bva
haMudzimu, huno Ndi ya haMudzimu.”
252 Miṅwe i si gathi yo fhiraho, hafha O vha e gondoni ḽa u ya
Demaseko, a na Saulo, tsha mu rwelwa fhasi. Huno Saulo, a
vhonaKhavhu yaMulilo i fanaho, a ri, “Murena, Iwe uNnyi?”
253 A ri, “Ndi nṋe Yesu. Zwi ḓo u konḓela u rahamupfa.”
254 O Murena, u vhona, nga murahu ha miṅwaha ya zwigidi
zwivhili, fhanoU hone, u tikedzwa nga tshisaintsi, na u tikedzwa
nga lutendo, ngomu tshivhidzoni, na u ita tshithu tshi fanaho
tshe A ita, u ṱalusa Maṅwalo kokotolo a heḽi ḓuvha. A ri tei
u sa tsha tenda na khathihi, Murena. Ri a tenda. Thusa u sa
tenda hashu. Ngavhe mbilu dzashu dzi tshi rembuluwa dza
vhofholowa.
255 Ngavhe malwadze a tshi fhelelwa nga maanḓa. Avho
vhatendi vha na zwanḓa zwavho zwo farana. Thabelo ya lutendo
i ḓo itwa zwino. “I ḓo tshidza mulwadze, huno Mudzimu u ḓo
vha vusa.”
256 Saṱhane, vhofholola a vha vhathetshelesi. Nga Dzina ḽa Yesu
Kristo, irai vha ṱuwe, u ri vha vhofholowe kha malwadze na
maṱungu, u itela vhugala ha Mudzimu.
257 Zwino itanu dzula no ḓi valela ngomu. Itanu thoma u rabela.
Rabelani nga nḓila yaṋu. Vheanani zwanḓa zwaṋu kha muṅwe
zwino. Bvelani phanḓa na u rabela, ni ri, “Murena Mudzimu,”
nga nḓila yaṋu. Ndi a ni rebelela inwi, zwino ni rabelelisane.

Dzhiani zwanḓa zwaṋu kha mudzula tsini hafho, ni ri, “Murena,
fhodza uyu mufumakadzi. Fhodza uyu munna. Ndi a zwi tenda.
Ndi a zwi vhila u itela vhone. Vha khou zwi vhila u itela nṋe. Ndi
a tenda u ri U fhano.” Mulandu, zwi nga vha u vha mbevhevhe, u
sa tenda hezwo. Zwi tendeni, ngambilu yaṋu yoṱhe.
258 MurenaMudzimu a fhodze muṅwe na muṅwe waṋu! Edzonu
rabelela nṱha, nahone ni tende. Ngavhe Murena a tshi fhodza
muṅwe na muṅwe waṋu, u bva kha lwayo lwa mulenzhe u swika
kha khare ya ṱhoho yaṋu. Amen. 

